
INTRODUCIÓN 
 

A crise ambiental comeza a ser percibida, aínda que non asumida, como unha ameaza, 
pero tamén como unha crise de civilización, como o fin anunciado dun xeito determinado 
de entender e actuar na Terra que agora demanda unha nova sociedade e unha 
reformulación global e xeral da nosa relación co planeta.  

O discurso da sostibilidade (recentemente esgrimido por distintos gobernos como 
oportunidade e alternativa para a crise económica) fai que “o ambiental” rompa as 
barreiras que a nivel de percepción social restrinxía o medio ambiente  e os seus 
problemas aos espazos naturais e as especies. Indiscutiblemente, as sociedades 
humanas empezan a comprender as interrelacións e a interdependencia entre a 
humanidade e o medio que a sustenta.  

O discurso clásico do pensamento global e a actuación local está superado pola propia 
inercia desta crise ambiental. O momento actual, demanda cidadáns e cidadás 
conscientes e activos/as que pensen e actúen globalmente e localmente. Por esta razón 
consideramos que desde o ámbito galego, hai moito que facer tamén sobre temas ata 
agora considerados externos ou alleos. 

A participación e a implicación cidadá é fundamental para a transcendental consolidación 
de novos hábitos de conduta conscientes que propicien un decrecemento sostible nos 
países industrializados que poida equilibrar a equidade do desenvolvemento sostible dos 
países empobrecidos. Neste cambio de paradigma ningún axente social e alleo, ningunha 
entidade, nin a nivel administrativo ou empresarial pode quedar fora deste chamamento 
xeral para acadar unha nova sociedade.  

O 2009 foi para Amigos da Terra  un ano centrado na supervisión da reestruturación 
interna e na continuidade do proceso de fortalecemento da asociación que se iniciara o 
ano anterior. 

Logo da reformulación da organización e a elaboración do Plan estratéxico, no 2009 
iniciamos a súa posta en marcha. Dentro do proceso, a visión que marcamos Amigos da 
Terra a 3 anos foi a seguinte: 

“Amigos da Terra será un bo referente no traballo c os cidadáns adultos e os 
políticos e nas áreas de Residuos e Cambio climátic o. Terá unha ampla base social, 
e un equipo humano e unha estrutura consolidados, c apaces de xestionar os seus 
recursos e servizos”. 

As prioridades estratéxicas son os camiños para facer realidade a Visión, que a súa vez 
se disgregan e concretan en obxectivos. No 2009 comezamos abordando as prioridades 
e obxectivos estratéxicos que os socios e socias eliximos na asemblea xeral para traballar 
ao longo dun ano, e que contribúen a facer realidade esta visión.  

Traballamos na consecución dunha base social máis ampla, concienciada e 
implicada , aumentando no número de socios/as, mellorando a comunicación interna e 
externa e implantando novas canles para favorecer a participación e implicación dos/as 
socios/as. Neste senso iniciouse un proceso que ha de continuar pola mesma liña, á vez 

que debe abrirse outro paralelo con respecto a dispor dun voluntariado suficiente, activo e 
comprometido. 

Para xestionar máis eficazmente os recursos e servizos , apostouse neste ano pola 
diversificación das fontes de financiamento para asegurar a independencia, estabilidade e 
continuidade, explorando novas vías en administracións públicas e iniciando un proceso 
de cambio cara a banca ética logo da definición consensuada dos criterios de 
financiamento. Tamén se continuou reforzando o proxecto de As Corcerizas  como 
recurso básico de autofinanciación e deuse seguimento ao sistema económico que se 
implantou para o control de ingresos e gastos, así como a planificación económica da 
asociación. 

Neste ano que acaba de pasar, Amigos da Terra continuou consolidándose como un 
referente en Educación Ambiental con persoas adultas, implicando ás administracións e 
influíndo nas políticas do país, priorizando este obxectivo a través das áreas de Residuos 
e Cambio Climático. 

 
Sen deixar os proxectos de compostaxe, a área de Residuos  destacou principalmente 
este ano pola liña de redución, posto que se traballou en profundidade, realizando 
distintas accións e proxectos con ampla difusión e colocando a Asociación, como unha 
das principais reivindicativas deste concepto. É de destacar o afianzamento do noso  
traballo neste eido en conxunto coa Federación Ecoloxista Galega (FEG), e o gran 
número de accións que se levaron a cabo conxuntamente. 

Así mesmo, foise consolidando a área de Cambio Climático , replantexando a súa 
metodoloxía de traballo co fin de facela máis participativa e visible cara a sociedade. 
Seguiuse apostando polo aforro e a eficiencia enerxética como medida principal para 
frear as emisións e polo potenciamento das enerxías limpas e renovables non como 
complemento acumulativo, senón como unha auténtica e realista alternativa ás enerxías 
convencionais. Foise integrando As Corcerizas  como recurso fundamental para esta 
área, como ferramenta de análise, reflexión e demostración da viabilidade das 
alternativas das que falamos.   

Tamén neste ano constituíuse� a Alianza Galega polo Clima , xa que consideramos 
fundamental establecer sinerxías con outras asociacións e colectivos como fórmula de 
presión política, participando ademais en diversas plataformas e movementos de xeito 
activo, destacando en temas de mobilidade. 

 

Amigos da Terra  conta con moitas fortalezas que nos diferencian, seguiremos 
traballando para facelas máis visibles de cara a sociedade e continuar fortalecendo a 
base social como colectivo ecoloxista. 
�

QUEN SOMOS 
 

 
Amigos da Terra Galicia - Xuventude  é unha organización non lucrativa que sempre 
destacou por plantexar unha actitude de defensa do medio ambiente, realista e 
construtiva, que apoia aquelas iniciativas que van xurdindo e axuda a mellorar a nosa 
contorna desde a práctica e a acción. Amigos da Terra  forma parte da rede nacional e 
da internacional Friends of the Earth , a rede de grupos ecoloxistas máis extensa do 
mundo, presente en máis de 77 países. 
 
Os nosos obxectivos:  

· Protexer o medio ambiente, entendido no máis amplo senso. 
· Defender os intereses xerais dos/as consumidores/as, baseados en criterios de 
sustentabilidade. 
· Promover alternativas baseadas no desenvolvemento sostible. 
· Mellorar a calidade de vida das comunidades humanas en todas as súas facetas. 
· Promover a educación integral a todos os niveis e en todos os ámbitos, incluíndo 
de forma destacada a promoción de actitudes positivas e activas de cara ao medio e á 
igualdade entre os sexos e actitudes pacifistas. 

 

A nosa misión: 

A nosa misión é fomentar un cambio global e local cara a unha sociedade respectuosa co 
medio ambiente, xusta e solidaria.  
 
 
A nosa visión: 

Un mundo onde todos os seres vivos e pobos vivan con dignidade en harmonía coa 
natureza. 

 

Os nosos principios: 

Amigos da Terra  é unha asociación ecoloxista que ademais declárase: ��

· Xusta e solidaria 
· Próxima ás persoas 
· Comprometida socialmente 
· Global e local 
· Costructiva e positiva 
· Educativa 
· Activista e reivindicativa 
· Aberta e dialogante 
· Pacifista e non violenta 
· Democrática e participativa 
· Independiente e laica 

Como nos organizamos: 

Xunto con outras organizacións análogas e homónimas, está integrada en Amigos de la 
Tierra , unha ONG clásica no estado español, que vén traballando de forma continuada fai 
xa 30 anos. Esta organización basea o seu traballo nos distintos grupos locais, presentes 
en vinte e unha provincias de todo o estado. 

Esta organización forma parte a súa vez de Friends of the Earth International (Amigos da 
Terra Internacional ), organización internacional nada nos Estados Unidos, Gran Bretaña 
e Suecia no ano 1971 e que foi estendéndose ata o día de hoxe a 73 países dos 5 
continentes. España figurou como membro no ano 1979. No ámbito europeo existe outra 
estrutura supranacional chamada Friends of the Earth Europe (Amigos da Terra 
Europa).  

Aínda que pareza unha estrutura un tanto xerárquica, permite unha total independencia 
de acción dos grupos de cada nivel, sendo estes, órganos de coordinación e 
representación. Polo tanto, respéctase sempre a independencia e liberdade dos grupos.  

En Amigos da Terra , o máximo órgano de goberno reside na Asemblea Xeral, que se 
reúne, como mínimo e de xeito ordinario, unha vez ao ano. Nela examínanse os balances 
económico e de actividades do ano anterior, debátense as diferentes propostas para o 
seguinte exercicio e elíxense os cargos da xunta directiva. Na asemblea poden participar 
todas as persoas asociadas con voz e con voto. 

Entre asemblea e asemblea, o órgano decisorio é a xunta directiva, que se reúne unha 
vez ao mes. Actualmente a xunta directiva está composta por cinco membros coas 
seguintes funcións entre os que se distribúe a representatividade da asociación aos 
distintos niveis. 

 

XUNTA DIRECTIVA: 

Presidencia:  Judith Sing 
Secretaría:  Paula Vidal 
Tesourería:  Susana Soto 
Vocal de Activismo:  Antón Lois 
Vocal de Comunicación:  Xulio López 
 
Onde Estamos 
 
A sé coordinadora da asociación Amigos da Terra  está en Ourense e actualmente 
existe un grupo comarcal en Pontevedra. 

O noso ámbito de actuación é toda Galicia, e tamén actuamos en países como O 
Salvador, Honduras e Nicaragua onde nestes intres estamos desenvolvendo proxectos de 
cooperación.  

PLATAFORMAS ÁS QUE PERTENCEMOS 
 

 
 
- Representante do Consello Forestal de Galicia 
 
- Membro do Rexistro de Asociacións Protectoras do Medio Ambiente  
 
- Suplente do Consello Galego de Medio Ambiente 
 
- Membro da Comisión da Rede de Espazos Naturais de Galicia 
 
- Pertencente á Comisión de Comercio Xusto, Coordinadora Galega de ONGds 
 
- Membro da Plataforma cidadá redondelá en contra da variante da A-57 
 
- Membro da Plataforma Matar por Matar Non 
 
- Membro da Plataforma Galiza Non Se Vende 
 
- Membro da Plataforma Galega Antitransxénicos 
 
- Membro do Foro Social Galego 
 
- Alianza Galega polo Clima 
 
- Coordinadora para a protección da Fauna Salvaxe 
 
- Plataforma Salva o Tren 
 
- Galicia Mellor Sen Touradas 

ÁREA DE RESIDUOS 

 
 
Na área de residuos, durante o ano 2009 continuamos a traballar as liñas enmarcadas 
dentro da estratexia para a área, aprobada para os anos 2008-2010, polo que os 
obxectivos propostos enmárcanse dentro dun plantexamento con maior prazo temporal. 

Sendo o principal obxectivo da área o de demostrar que a redución da xeración de 
residuos sólidos urbanos é posible, así como o tratamento da materia orgánica a través 
da compostaxe, o noso traballo neste ano, centrouse en ambas liñas, dándolle prioridade 
á redución de residuos. 

Dentro da liña de traballo de redución de residuos, déuselle especial énfase á campaña 
Zonas Libres de Bolsas , realizando accións en todos os grupos a nivel estatal, e 
conseguindo obxectivos satisfactorios de participación e adhesións á campaña, dos 
distintos públicos obxectivos cos que se traballou. 

Nesta mesma liña, traballáronse outras actividades como a difusión do estudio 
sociolóxico sobre a produción excesiva de residuos de Amigos da Terra , a edición 
da guía práctica de redución de residuos  e fundamentalmente a presión política á 
administración galega.  

Hai que destacar o afianzamento do noso  traballo neste eido en conxunto coa 
Federación Ecoloxista Galega  (FEG), e o gran número de accións que se levaron a 
cabo conxuntamente durante este 2009. 

Os programas de compostaxe doméstica continuaron, incluíndo un novo municipio á lista; 
O Grove  e aumentando no que xa viñamos traballando, Marín. Ademais, ao longo do ano 
impartíronse diferentes formacións nesta técnica, a asociacións de veciños, educadores 
ambientais e estudantes da universidade de Vigo e no Centro de Educación Ambiental As 
Corcerizas. 

 

REDUCIÓN  
 
Tendo a redución como prioridade en todo o traballo da área, estas foron as accións que 
se levaron a cabo neste eido. 
 
 
- Presentación a principios de ano, dos resultados do Estudio de Redución  no II Foro 
Galego de Educadores Ambientais do CEIDA. 
  
- Manual Práctico de redución de residuos:  Foi elaborado entre persoas técnicas e 
voluntarias da área de residuos, levando as voluntarias unha parte moi importante do 
peso. Está á disposición de quen lle interese na nosa páxina web. 
 
- Xornadas estatais de redución de residuos: No mes de maio, organizamos a nivel 
estatal unhas xornadas de reflexión sobre a redución dos residuos, nas que participaron 
políticos, xestores de residuos, expertos en redución doutros países e colectivos 
ecoloxistas. A finalidade destas foi, a parte de coñecer outras experiencias nesta materia, 
provocar un debate sobre o que extraer conclusións que permitan poñer en práctica un 
plan de acción enfocado á redución de residuos no noso país. 

- Formación en redución:  Nos meses de 
verán, fóronnos solicitados, por parte da 
Universidade de Vigo  e dúas asociacións 
de veciños e de Radio Ecca ; xornadas de 
formación e sensibilización en redución de 
residuos, acompañadas sempre de 
obradoiros prácticos. Chegouse con estas 
xornadas a unhas 70 persoas. 
Tamén se levaron a cabo dúas xornadas 
formativas en As Corcerizas, centradas en 
redución, consumo responsable e a 
compostaxe como alternativa práctica. 
 
 
 
- Accións con voluntariado:  Parte importante da área de residuos neste ano 2009, foi 
contar cunha voluntaria europea, Cecilia Phelippe , que levou a cabo, a parte do apoio no 
traballo regular da área, varias iniciativas de xeito moi satisfactorio. Así pois, fixo para 
socios e voluntarios:  obradoiros mobles de cartón, obradoiro elaboración de bolsas de 
tea e unha guía de consellos para un Nadal responsable. 
 

 
- Acción de rúa : no mes de marzo, e 
aproveitando o Día sen Bolsas  e a 
Semana Europea dos Residuos , 
lanzamos á rúa diferentes accións  de 
sensibilización.  
Participaron nela voluntarios/as e socios, 
recollendo sinaturas en contra das bolsas 
dun so uso, intercambiando bolsas dun so 
uso por bolsas reutilizables, e solicitando 
un consumo responsable en datas 
sinaladas, como o Nadal, a través de 
iniciativas como a "Tarxeta de exención 
de agasallo".  

 
 
- Campaña Zonas Libres de Bolsas:  Durante todo este ano, traballamos na elaboración 
e difusión desta campaña, que ten por obxectivo, o de reducir e progresivamente eliminar 
as bolsas dun so uso dos nosos hábitos cotiás, así como a sensibilización sobre o 
prexuízo deste tipo de residuos. 

 
 
- Campaña de Praias e Nadal:  Durante o verán e no Nadal, desenvolvéronse dúas 
campañas de sensibilización para a redución de residuos no Municipio de Marín. 
Estiveron enfocadas fundamentalmente ao consumo responsable e aos cambios de 
hábitos, para acadar unha redución efectiva, dende a orixe. Chegouse a unhas 120 
persoas en total. 

COMPOSTAXE 
 
Proxectos finalizados : 
 
O pasado ano, remataron os programas de compostaxe doméstica nos municipios de 
Arzúa , Toén e Marín . 
 
Os resultados destes proxectos foron presentados a finais  de 2009 con excelentes 
resultados de redución de residuos domésticos e de obtención de compost en ambos 
municipios. Na actualidade, e segundo os nosos datos, o 100% dos fogares continúan 
compostando, aínda que o número de composteiros, doados polo concello non aumentou, 
no caso dos dous primeiros, pola falla de financiamento, pero si no terceiro. 

De todos xeitos, hai que destacar, que unha asociación de veciños do concello de Toén, 
solicitou a nosa colaboración para formalos na técnica e na construción de composteiros 
domésticos, que actualmente se atopan funcionando. 

 

Novos proxectos: 

Tamén, a principios de ano, varios 
concellos solicitáronnos a nosa axuda 
para a implantación de programas de 
compostaxe doméstica; entre eles: A 
Pobra do Brollón (Lugo), Boimorto ( A 
Coruña), Marín (Pontevedra), Salceda de 
Caselas (Pontevedra) e O Grove 
(Pontevedra).  

Todos eles solicitaron financiamento para 
levalos a cabo, pero o único á que lle foi 
concedida foi a O Grove , onde 
actualmente nos atopamos traballando 
con 100 familias. 

O Concello de Marín, a pesar de non conseguir a financiamento, decidiu continuar e 
financiar cos propios fondos do concello unha nova fase do proxecto que xa viu 
desenvolvendo neste pasado ano. 

 

FORMACIÓN 

Desenvolvemos paralelamente aos 
programas de compostaxe, varias 
formacións a diferentes sectores sociais: 
Universidade de Vigo , Concello de Coles  
no marco das Xornadas Forestais , 
Asociación de Amas de casa de Cartelle  
e Asociación de veciños de Mugares . 

 
 
 
PRESIÓN POLÍTICA 
 
As nosas principais reivindicacións a nivel autonómico foron enfocadas 
fundamentalmente cara o novo Plan Galego de Residuos Sólidos Urbanos , aínda que 
traballamos tamén en reivindicacións puntuais como aportacións á Directiva Europea de 
residuos Biodegradables , á solicitude realizada por Europa para á presentación do 
Libro Blanco dos residuos orgánicos , e nas aportacións á transposición da Directiva 
marco de residuos a España , traballo que continuará neste 2010. 
 
Respecto ao Plan Galego de Residuos , é destacable o afianzamento do noso traballo en 
conxunto coa Federación Ecoloxista Galega (FEG). Ao longo de todo este ano, 
realizamos conxuntamente diferentes traballos de presión política tales como: 
 
- Elaboración dun documento de propostas para unha xe stión preventiva e sostible 
dos RSU en Galicia,  que foi presentado ao novo Goberno, ao principio da súa lexislatura. 
Este documento foi presentado persoalmente ao Conselleiro de medio Ambiente, nunha 
reunión convocada por el, e á que asistimos Amigos da Terra , FEG, Adega e Verdegaia. 
 
- A Realidade da incineración en Galicia:  Máis adiante, e derivado da evolución da 
situación e as declaracións que xurdían por parte da Consellería de Medio Ambiente, 
apoiando o modelo de xestión actual, volvemos a elaborar un documento crítico sobre a 
situación da incineración en Galicia e as nosas propostas para un modelo alternativo a 
este. 
 
- I Congreso Transfronterizo Galicia-Norte de Portuga l na Xestión e Tratamento de 
Residuos Sólidos Urbanos:  Participamos como asistentes a este congreso realizado a 
finais de ano, coa finalidade de poder aportar nos debates, a outra perspectiva que non 
estivo presente. En conxunto coa FEG, presentamos varios informes e aportamos 
documentación ó Congreso, e iniciamos un traballo conxunto con 4 asociacións 
ecoloxistas do norte de Portugal. 
 
E preciso dicir que todas as accións que desenvolvemos este ano, neste eido, tiveron un 
caracter, a parte de crítico, sempre totalmente propositivo e construtivo, buscando o 
obxectivo de acadar un modelo de xestión descentralizado, baseado na redución de 
residuos, coa compostaxe como a mellor das alternativas e co rexeite da incineración. 

CONCLUSIÓNS 
 
O ano 2009 pode considerarse positivo , principalmente pola liña de traballo de redución 
de residuos, posto que se traballou en profundidade, realizando distintas accións e 
proxectos con ampla difusión colocando a asociación, como unha das principais 
reivindicativas deste concepto. 
 
Tanto a publicación dos resultados do Estudio Sociolóxico sobre produción excesiva 
de residuos de envases , como a realización da Xornada de Reflexión sobre Redución 
de Residuos  e a edición da Guía Práctica para a Redución de Residuos , da mostra 
do traballo desenvolvido pola área neste sentido, ademais de trasladar o posicionamento 
de Amigos da Terra  a un gran número de interesados. 
 
A campaña Zonas Libres de Bolsas  permitiu a realización de distintas accións tanto 
locais como estatais, nas que Amigos da Terra   conseguiu visibilización tanto de medios 
de comunicación como de posibles participantes na campaña. 
 
O traballo en compostaxe doméstica seguiu o seu curso, ampliando o ámbito de 
actuación, e comezando novas actuacións, centradas principalmente no fomento da 
compostaxe comunitaria e na inclusión na lexislación da necesidade dunha separación 
selectiva en orixe da materia orgánica. 
 
O ano 2009 pódese ver cómo un punto de inflexión da área en canto ao recoñecemento 
de Amigos da Terra  como unhas das organizacións expertas en residuos. Se ben existía 
xa este recoñecemento para o tema da compostaxe doméstica, sen dúbida, situámonos 
como referentes en materia de redución e de residuos urbanos en xeral, proba disto é o 
número moi razoable de aparicións en prensa, a boa acollida da campaña sobre bolsas e 
por suposto a construción dun traballo en conxunto con outras organizacións implicadas. 

ÁREA  CAMBIO CLIMÁTICO 

 
 

Ao longo deste ano traballamos coa finalidade de consolidar a área de cambio climático, 
replantexando a súa metodoloxía de traballo co fin de facela máis participativa e visible á 
sociedade. Deste xeito, o traballo centrouse na realización de campañas e actividades en 
contacto coa poboación, como ferramenta educativa e tamén de presión política. 

Continuamos a traballar na campaña de presión política S.O.S. Clima e na campaña de 
educación ambiental A Aposta en Fogares, por frear o Cambio Climático , así como na 
difusión do documental “Manual de uso para una nave espacial”  con actividades 
educativas, no establecemento de sinerxías con outros colectivos e coa administración, e 
en contacto continuado cos medios de comunicación a través do envío de novas e artigos 
de opinión. 

O Centro de Educación Ambiental As Corcerizas  é un recurso fundamental para esta 
área, como ferramenta de demostración da viabilidade das alternativas das que falamos.  
Deste xeito, logramos informar e concienciar da problemática da situación enerxética, 
promovendo a análise e a reflexión, e sensibilizando sobre as consecuencias do Cambio 
Climático.  

 

EDUCACIÓN AMBIENTAL  

Campaña “A Aposta en Fogares, para frear o cambio c limático” 

No 2009, A Aposta en fogares  conseguiu 
chegar a moitas familias en Galicia. Finalizouse 
o programa nos concellos de Allariz  e O Barco , 
nos que 53 fogares foron os destinatarios 
directos pero máis de 6000 persoas coñecen a 
campaña de xeito indirecto, a través dos/as 
participantes e concellos obxectivo. E no mes de 
outubro iniciouse o programa en dous novos 
concellos: Cuntis  e Caldas de Reis , con 40 
fogares en cada un destes dous concellos, cos 
que se seguirá a traballar ao longo do 2010. 

 

 

Documental “Manual de uso para unha nave 
espacial” 

Este ano presentouse o documental sobre 
cambio climático producido polos compañeiros 
do grupo estatal de Amigos da Terra, “Manual 
de uso para una nave espacial”.   

O documental fala das implicacións do cambio 
climático no noso entorno máis próximo. Arte, 
mocidade, sectores de produción primaria e 
sociedade de consumo son os temas nos que se 
centra.  

A presentación a nivel galego tivo lugar o o 26 de maio no Club Internacional de 
Prensa, en Santiago de Compostela. 

 

Posteriormente, ao longo dos meses de 
maio e xuño , leváronse a cabo uns 
Foros de Enerxía e Cambio Climático , 
nalgúns concellos pertencentes á rede 
de Núcleos de Sostibilidade: Allariz, 
Muros, Guitiriz e Vilaboa .  

Nestes concellos estivo durante unha 
semana a exposición Clarity da Unión 
Europea sobre Cambio Climático , e 
organizáronse cineforums co documental 
de Amigos da Terra . 

 

Para a dinamización dos mesmos contamos coa colaboración de persoal técnico de 
FAIMEVI, Francisco Sóñora e Francisco Díaz-Fierros.  Así mesmo facilitáronselle 
copias do documental ao CEIDA coas que se están a facer cineforums, dentro do 
programa Butaca Verde, por toda Galicia. 

A derradeira actividade levada a cabo co documental foi dinamizar unha xornada sobre 
cambio climático no marco da II Mostra de Ciencia e Cinema da Coruña , na que o 
documental fora elixido a concurso. 
 

CAMPAÑAS DE SENSIBILIZACIÓN CIDADÁ E PRESIÓN POLÍTI CA 

 

S.O.S CLIMA 

S.O.S. Clima é parte da campaña de cambio climático de Amigos da Terra Europa The 
Big Ask , que se iniciou en Galicia no ano 2008 e coa que continuamos ao longo do 2009. 
O seu principal obxectivo é conseguir que a Unión Europea e os países membros neste 
caso España, se comprometan a reducir as emisións de gases de efecto invernadoiro nun 
30% en 2020 e un 90% en 2050.  

 

Durante o 2009, Amigos da Terra  levou esta campaña á rúa en numerosas ocasións coa 
finalidade de informar á xente e recoller sinaturas para facer chegar ao Presidente do 
Goberno o apoio da cidadanía á petición da Lei de reducións anuais de emisións de 
CO2.  

 

Algunhas destas ocasións foron as seguintes:  

· 22 de abril. Ourense. Día da Terra   

· de xuño. Vigo. Día do Medio Ambiente   

· 18 e 25 de xuño. Vigo e Ourense. Concertos de Manolo García (padriño 
da campaña S.O.S Clima). 

· 27 de xuño. Redondela. Romaría Reivindicativa da Plataforma contra a 
Autovía A-57 

· 19 de setembro. Allariz. Festival Reperkusión  

· 21 e 22 de setembro. Ourense. Semana da Mobilidade  

 

 

 

 

 

 

 

 

 

 

 

 

 

 

 

 

 

 

Petición de xustiza climática nos cumios de Barcelo na e Copenhague  

Amigos da Terra, a pesar de non poder acudir a estas citas, estivo apoiando aos 
compañeiros do grupo estatal e dos distintos grupos de Amigos da Terra Internacional  
que estiveron alí. Así mesmo fixemos un seguimento de todas as accións que alí se 
desenvolveron e contribuímos á súa difusión.  

O día 12 de decembro en metade do Cumio de Copenhague, participamos nunha 
concentración cidadá, a “Vixilia polo Clima”,  na ponte romana de Ourense, as imaxes 
deste evento uníronse as de miles de vixilias da mesma índole, levadas a cabo por todo o 
mundo, coa finalidade de pedir un acordo xusto e vinculante. 

 

Alegacións ao Plan Galego fronte ao Cambio Climátic o   

En febreiro do ano 2009 presentamos na Xunta de Galicia o documento coas nosas 
alegacións ao Plan presentado polo Goberno Autonómi co. Cabe destacar que debido 
ao cambio de Goberno este proceso paralizouse. 

Constitución da Alianza Galega polo Clima 

Tal e como se definira no plan de traballo para o ano 2009, consideramos importante 
establecer sinerxías con outras asociacións e colectivos coa finalidade de facer forza á 
hora de presentar as nosas achegas ante as Administracións, no que respecta ás 
medidas que se deberían tomar dende Galicia para facer fronte ao cambio climático. 

En setembro de 2009 constituíuse a Alianza, inicialmente formada por Amigos da Terra , 
Greenpeace e Verdegaia , coa presentación da declaración de principios e intencións.  

En decembro de 2009 a Alianza Galega polo Clima  presentou o seu “Manifesto galego 
polo clima” que foi secundado por 13 asociacións, plataformas e organizacións de diversa 
índole dentro do ámbito asociativo galego.  

Actualmente está constituída por ADEGA, Amigos da Terra, Altermundo, Greenpeace 
e Verdegaia. 

 

 

 

EFEMÉRIDES 

 

- O 22 de abril  celebramos en Ourense o Día da Terra , cunha mesa informativa e 
recollendo o pulso da rúa en canto ás temáticas medioambientais que máis preocupan. 

 

- O 5  de xuño estivemos en Vigo celebrando o Día do Medio Ambiente , repartindo 
información sobre o cambio climático e ofrecéndolle á xente a posibilidade de coñecer a 
súa pegada ecolóxica. 

 

- Entre o 16 e o 22 de setembro  celebrouse en Ourense a Semana Europea da 
Mobilidade  e o 22 de setembro foi o Día Europeo de ¡A cidade, sen o meu coche! . 
Esta iniciativa da Unión Europea, á que cada ano súmanse máis cidades, quere 
concienciar aos cidadáns das consecuencias negativas que ten o uso irracional do coche 
na cidade, tanto para a saúde pública como para o medio ambiente.  

 

Así mesmo, traballamos en temas de mobilidade de xeito activo, participando en diversas 
plataformas e movementos como a Masa Crítica  e Plataforma Galega Salva o Tren , 
entre outras. 

 

 

DIFUSIÓNS, PUBLICACIÓNS, E PARTICIPACIÓN EN EVENTOS  

Publicacións 

No tocante a publicacións, dentro da campaña S.O.S Clima publicamos un caderno 
informativo sobre Cambio Climático. Elaboramos un artigo sobre o programa de 
educación ambiental A Aposta, para unha revista da SGEA que está pendente de 
publicarse no vindeiro mes�de marzo.��

�

Sensibilizando sobre Cambio Climático nos Medios de  Comunicación 

Fixemos diversas notas de prensa, artigos de opinión e entrevistas cos diferentes medios 
de comunicación en días clave e opinando sobre temas de actualidade que foron 
xurdindo ao longo deste ano, tendo repercusión directa en portais dixitais, televisión, radio 
e prensa escrita, entre os cales destacamos: Televisión de Galicia, Radio Galega, La Voz 
de Galicia, Vieiros, La Región, Faro de Vigo, Punto Radio, Onda Cero, Cadena Ser... 

 

Participación en Foros, Xornadas e Congresos 

Amigos da Terra  participou, como todos os anos, nos encontros relacionados coa 
problemática, expoñendo a súa experiencia e asistindo en calidade de ouvintes a outros 
foros e xornadas. Destacou principalmente a nosa participación no encontro estatal de 
dinamizadores do programa “Hogares Verdes”  organizado polo CENEAM en Valsaín no 
mes de febreiro, no I Foro de Educadores Ambientais de Galicia  celebrado nas 
instalacións do CEIDA no mes de marzo, e o curso de formación en Educación 
Ambiental e Cambio Climático  organizado polo CENEAM no mes de xuño.  

ÁREA CONSUMO RESPONSABLE 

 

Este ano os esforzos da Asociación nesta área centráronse en dúas temáticas, 
agroecoloxía  e transxénicos , orientando maioritariamente os esforzos neste último 
punto  á presión política.��
Aínda que o consumo responsable non é un área prioritaria, ante o alarmante e crítico 
momento que se conformou entorno á experimentación con organismos xeneticamente 
modificados en Galicia, como asociación ecoloxista que somos, vímonos na necesidade 
de reaccionar con contundencia e claridade liderando, xunto con algunhas organizacións 
galegas, un movemento antitransxénicos e pola defensa da soberanía alimentaria dos 
pobos. 

 

AGROECOLOXÍA  

 
III XORNADAS DE AGROECOLOXÍA 
 
Amigos da Terra  organizou xunto con A Esmorga, Amarante, Semente e Verdegaia, do  
24 ao 30  de marzo, a terceira  edición das Xornadas de Agroecoloxía  de Ourense,  
centradas nas “alternativas fronte a crise”.  
 
Estas III Xornadas de Agroecoloxía  
tomaron o relevo das dúas anteriores, e 
trasladaron os conflitos mundiais ao 
ámbito local para visibilizar proxectos e 
alternativas reais que conducen a un 
mundo máis xusto, máis humano. 
 
Amigos da Terra  organizou dentro das 
xornadas, o “banco de sementes” , co 
cal pretendíamos favorecer a 
recuperación e conservación das 
variedades tradicionais de plantas que 
foron mantidas dende sempre polos 
agricultores locais. 

 

TRANSXÉNICOS��������
A maior parte dos esforzos da área de consumo responsable co respecto aos 
transxénicos, estiveron enfocados a solicitar información ambiental , así como coñecer 
cal é o posicionamento da Xunta de Galicia sobre os transxénicos, canalizando os 
nosos esforzos a través da Plataforma Galega Antitransxénicos , na que colaboramos 
activamente dende a súa creación no 2008. 

A principios do 2009, saltou a nova de que na solicitude de campos experimentais de 
transxénicos publicada polo Ministerio de Medio Ambiente, Rural e Mariño aparecían 
cinco municipios galegos. Reaccionamos rapidamente e ademais de presentar 
alegacións e requirir información ambiental , reunímonos con Andrés Nuñez Rajoy, 
representante galego na Comisión Nacional de Bioseguridade. Posteriormente, tras o 
cambio de goberno, reunímonos co novo representante do cargo, Ramón Jesús Otero 
Lamelo , quen tras aceptar o descoñecemento de todo o relativo a esta temática, 
solicitounos información sobre transxénicos e comprometeuse a recibirnos nunha 
posterior reunión.  

A mediados de xaneiro, presentamos oficialmente en Galicia a “Declaración Estatal 
contra os OXM´s: A sociedade civil contra o uso de transxénicos na agricultura e na 
alimentación” , dentro dunha acción coordenada a nivel estatal para a transmisión deste 
documento, respaldado pola comunidade científica e impulsado polas organizacións 
Amigos de la Tierra, COAG, Ecologistas en Acción, Plataforma Rural e Greenpeace. 

Devandita declaración conta coa adhesión de máis de 450 investigadoras/es, docentes 
universitarias/os, organizacións profesionais agrarias, asociacións ecoloxistas, de 
consumidoras/es, de produtoras/es de agricultura ecolóxica, ONG´s do desenvolvemento 
e entidades privadas. 

Formación en radio Ecca:  como outras áreas da asociación, tamén tivemos a 
oportunidade de realizar unha formación sobre transxénicos. 

 

Enterro da agricultura 

O 17 de abril, organizamos en Santiago de 
Compostela o Enterro da Agricultura, onde 
manifestamos o noso dereito a unha 
alimentación e unha agricultura libre de 
transxénicos. Foi moi salientable a implicación 
dos voluntarios para o éxito da acción. 

Ao mesmo tempo, en colaboración coa Rede 
Anticapitalista Galega e outros colectivos, 
celebramos a decimo terceira edición do Día 
da Loita Labrega. 

 

Manifestación Antitransxénica de 
Zaragoza 

Ao día seguinte, puxemos rumbo a 
Zaragoza para participar na primeira 
manifestación antitransxénicos a nivel 
estatal  que tivo lugar o 18 de abril, baixo 
o lema “Por unha alimentación e unha 
agricultura libre de transxénicos.”  Ao 
redor de 8.000 agricultores/as, 

ecoloxistas e consumidores/as percorreron a cidade esixindo ao Goberno que deixara de 
cultivar transxénicos en España. 

No mes de decembro, reunímonos co concelleiro de medioambiente de Allariz , 
conseguindo o seu compromiso de presentar a principios do ano a moción no pleno. Por 
outra banda, conseguimos que se incorporasen entre os criterios de Reserva da 
Biosfera,  algúns que fixeran referencia ao rexeitamento contra os transxénicos, así como 
a posibilidade de financiar a reedición do tríptico  informativo da Plataforma Galega 
Antitransxénicos. 

Nestes intres, o noso traballo  céntrase en descubrir que sucedeu cos campos 
experimentais, así como coas alegacións que presentamos e sobre todo na apertura de 
novas vías de comunicación co novo goberno da Xunta de Galicia. 

 

 

 

 

��

ÁREA CONSERVACIÓN E USOS DA TERRA 

 
 

Dentro desta área de Conservación e Usos da Terra, centrámonos principalmente na 
temática forestal, levando a cabo accións concretas  en datas sinaladas coma o Día da 
Árbore , así coma eventos de colaboración, sendo a campaña de “Doa Sangue e Planta 
unha árbore”  a que ven tendo máis éxito e que durante este ano celebramos en Vigo e 
en Ourense.  

Tamén participouse activamente nas reunións do Consello Forestal Galego , no cal  
elaboráronse suxestións e alegacións a lei de Montes de Galicia ,  en colaboración coa 
Asesoría Xurídica. 

Nesta área o voluntariado xoga un papel fundamental, xa que son a base para o 
desenvolvemento das campañas. 

 

EDUCACIÓN AMBIENTAL  

Campaña “Doa Sangue e Planta unha árbore” 

Amigos da Terra  e o Centro de 
Transfusión de Sangue de Galicia  
(CTG) levamos organizando 
conxuntamente dende fai nove anos está 
campaña principalmente na cidade de 
Ourense. Esta campaña ten un dobre 
obxectivo: mellorar a información dos 
cidadáns sobre a doazón e provocar 
unha especial sensibilidade social a prol 
da conservación do medio ambiente. 

Durante este ano 2009, e continuando co 
éxito do ano pasado, realizouse tamén 
esta campaña por segunda vez na 
cidade de Vigo, na segunda quincena do mes de marzo, en colaboración coa Oficina 
Municipal de Voluntariado  do Concello de Vigo, promovendo deste xeito a participación 
nesta campaña dos Voluntarios e Voluntarias da cidade,  e na que se acadaron en torno a 
250 doazóns de sangue en tres días.  

Posteriormente realizábase a  segunda fase da campaña correspondente a plantación  de 
árbores autóctonas que se levou a cabo o día 25 de marzo, conxuntamente entre os 
voluntarios e voluntarias ambientais e alumnos do CEIP Igrexa de Candeán, que foron os 
encargados de realizar a plantación en dous parques forestais da zona, o Monte do 
Vixiador e San Miguel de Oia, implicando deste xeito aos máis pequenos no coidado do 
seu entorno.  

Nesta campaña contamos coa colaboración de Supermercados Eroski e a Delegación 
Provincial de Pontevedra da Consellería de Medio Rural. 

Ademais, coa finalidade de conmemorar o “Día Forestal Mundial”  e baixo o lema "Imos 
plantar árbores para alimentar o bosque" , Amigos da Terra  e o Centro de 
Transfusión de Sangue de Galicia   realizamos o 24 de marzo a plantación 
correspondente a campaña do ano pasado 2008. 

A plantación realizouse no Concello de Vilar de Barrio en Ourense, nos arredores das 
instalacións das piscinas públicas, e na que participaron voluntarias e voluntarios de 
Amigos da Terra  e o Centro de ensino CEIP de Vilar de Barrio , contando con 40 
nenos e nenas e coa colaboración da Cooperativa BRAÑA  que un ano máis aportou as 
árbores. Así mesmo, durante a plantación regaláronse exemplares de árbores a todas as 
persoas que se achegaron e querían plantar unha árbore eles mesmos no seu xardín ou 
finca. 

Por ultimo, a campaña “Axuda a vivir. Doa sangue e planta unha árbore”,  realizouse 
coma é habitual na cidade de Ourense entre os día 6 e 10 do mes de xullo, tivo un bo 
índice de participación, acadando un total de 248 doazóns de sangue, das que o 13% (33 
doazóns) correspondíanse con cidadáns que efectuaban a súa primeira doazón de 
sangue. 

 

PRESIÓN POLÍTICA 

 

Manifestación contra a destrución do 
territorio 

Amigos da Terra  que forma parte da 
plataforma "Galiza non se Vende"  
participou na manifestación, celebrada en 
Santiago de Compostela o 17 de febreiro, 
contra a destrución do territorio e para 
expresar a preocupación pola falta de 
sensibilidade en materia medioambiental. 

 

Así mesmo, participamos na Romaría Reivindicativa da Plataforma contra a Autov ía 
A-57 celebrada o 27 de xuño en Redondela, denunciando a problemática que afecta a 
esta vila sobre a construción de autovía, recheos, etc...     

ÁREA DE COOPERACIÓN AO DESENVOLVEMENTO 
 

 
A cooperación ao desenvolvemento representa para Amigos da Terra un pilar importante, 
xa que exemplifica dun xeito claro que a degradación do medio ambiente constitúe unha 
forma de privación de capacidades que afecta directamente á calidade de vida das 
persoas, polo que é preciso que os proxectos de cooperación ao desenvolvemento 
incorporen transversalmente desenvolvemento humano e sostibilidade como conceptos 
indivisibles.  
 
O enfoque que desde o seus comezos Amigos da Terra  lle da á cooperación permitiu ao 
longo destes anos acadar logros importantes nos procesos de desenvolvemento. Este 
ano 2009 a área de cooperación de Amigos da Terra  plantexou como liñas máis 
destacadas aumentar a súa influencia nas políticas e estratexi as da cooperación 
galega , e desenvolver campañas de sensibilización en cooperación ambienta l en 
Galicia . 
 
Para entender mellor cales foron os alcances deste ano separaremos en catro liñas 
de acción o traballo en cooperación:  
 

· Sensibilización. 
· Formación. 
· Avances nos proxectos de cooperación en Nicaragua, El Salvador e Honduras. 
· Relación con outras entidades e coa administración. 
 

 
SENSIBILIZACIÓN  
 
Día do Comercio Xusto  
 
Desde a Coordinadora Galega de 
ONGD, da que Amigos da Terra  forma 
parte, organizouse, o 9 de maio, o Día 
do Comercio Xusto . A iniciativa 
desenvolveuse en varias cidades de 
Galicia e Amigos da Terra  estivo 
presente en dúas: Santiago e Vigo.  
 
As nosas actividades consistiron en 
difundir a Campaña de Café Xusto  e 
promover que outros bares se adheriran. 
Tamén achegamos aos viandantes á 
posibilidade de coñecer a súa pegada 
ecolóxica , implicándoos na realización 
dun test e o xogo das etiquetas, onde refléctense� as repercusións que ten nas 
sociedades máis empobrecidas o noso estilo de vida.  
 
Este ano se coordinou a acción coa Coordinadora Estatal de ONGD e o tema central foi o 
BIG BANG!! Faite oír polo Comercio Xusto , que fai referencia a tres reclamacións: peta 
contra a pobreza, peta contra o cambio climático e peta contra a crise financeira. 

Para levar a cabo estas reclamacións se contou cunha batucada que tocaba na mesma 
hora en todas as cidades onde se celebraba o día do comercio xusto. Polas carpas 
pasaron ao redor de 500 persoas en Santiago e 300 en Vigo. 
 
Charla en Radio Ecca   
 
O día 12 de maio tivemos a oportunidade de contar o noso xeito de facer cooperación con 
enfoque ambiental a través dunha charla en Radio Ecca. 
 
 
Día do Cooperante  
 
Este ano, a celebración do 8 de 
setembro, enmarcouse dentro da 
Semana da Cooperación  e centrouse 
na idea de que a cooperación é máis 
necesaria en tempos de crise, xa que 
esta afecta en maior medida ás 
poboacións máis vulnerables e 
necesitadas. 
 
Neste día, Amigos da Terra  quixo 
recoñecer de forma particular a gran 
labor dos nosos cooperantes en 
Centroamérica: Joel Thomas  como 
representante de O Salvador, 
Guillermo Rodríguez  representante de Nicaragua e Ramón Cucurull  representante de 
Honduras. A través dunha nota de prensa achegamos a poboación os logros que se están 
acadando na zona do Golfo de Fonseca. 
 
 
Semana Galega contra a Pobreza 
 

Do 13 ao 18 de outubro tivo lugar en Galicia, 
a Semana Galega de Mobilización contra a 
Pobreza  que se celebrou de forma conxunta 
nas sete principais cidades galegas: A 
Coruña, Lugo, Ferrol, Pontevedra, Santiago 
de Compostela, Vigo e Ourense.   
 
Dentro das actividades de incidencia política 
que acolle a Campaña Pobreza Cero , este 
ano se dedicaron esforzos a conseguir un 
Pacto Galego contra a Pobreza . Dito pacto 
pretende recoller compromisos concretos 
para pór en marcha as medidas políticas que 

require o cumprimento dos Obxectivos do Milenio, en torno ao comercio internacional, á 
débeda externa e á calidade e cantidade de Axuda Oficial ao Desenvolvemento, 
materializada na esixencia do 0,7% do PIB de cada país. 
 
Ese mesmo día, no Centro Cultural Auriense, tivo lugar unha charla-coloquio, 
“Xornalismo comprometido fronte a adversidade: coop eración ao desenvolvemento 
no Golfo de Fonseca”, na que participaron periodistas de AGARESO, que viaxaran ao 

Golfo de Fonseca. Ademais, tanto na tarde do día 15 como na xornada do 16, instalouse 
unha mesa informativa na Rúa do Paseo na que se recollían sinaturas para reclamar á 
administración un Pacto Global contra a Pobreza, co que se recolleron 236 firmas.  
 
Semana da Casa Solidaria  
 
Un ano máis Amigos da Terra  colaborou con outras nove organizacións para levar a 
cabo as xornadas solidarias que, anualmente e no mes de decembro, se celebran en 
Ourense na Casa da Xuventude. Desde o 9 ata o 18 de decembro participamos 
activamente con diferentes propostas: 
 

· Exposición fotográfica “Olladas desde o Golfo de Fonseca” , coa que se 
pretende amosar as accións que desenvolvemos nesta zona para actuar 
directamente sobre un sector vulnerable como o que representan os pescadores 
pobres. 

· Proxección do documental “Tukki, a pegada ambiental” ; Tukki, que significa 
viaxar en wolof, reflicte a viaxe que se ve obrigado a emprender un mozo 
senegalés dende a súa aldea, ante a degradación do solo e a deforestación do 
seu entorno.  

· Presentación “Xornalismo comprometido no Golfo de Fonseca” ; xornalistas de 
AGARESO presentaron a súa experiencia durante a visita aos proxectos de 
cooperación de Amigos da Terra no Golfo de Fonseca, en Centroamérica.  

 
 

Visibilización do traballo en cooperación de  Amigos da Terra 
 
Un dos obxectivos deste ano  era a visibilización dos nosos proxectos de cooperación no 
Golfo de Fonseca, a través da nosa colaboración coa Asociación Galega de 
Reporteiros Solidarios  (AGARESO). As actividades levadas con eles a cabo durante 
este ano foron: 
 

· Planificación e visita de 
AGARESO ao Golfo de 
Fonseca:  para que un equipo de 
periodistas coñecera os 
proxectos que Amigos da Terra  
desenvolve alí en Cooperación 
ambiental. O equipo de 
periodistas viaxou á zona do 
Golfo de Fonseca do 16 ao 28 de 
setembro. 

 
· Realización de  charlas con  

AGARESO:  para expoñer os 
proxectos a través das vivencias das comunidades do Golfo de Fonseca.  

 
 
· Divulgación radiofónica das entrevistas realizadas no terreo por AGARESO:  

Aos periodistas lles fixeron varias entrevistas en medios como Onda Cero, Radio 
Nacional, TVG, na que ademais de dar a súas percepcións da viaxe presentaron 
as gravacións das entrevistas realizadas aos beneficiarios dos proxectos de 
cooperación, poñendo de relevo o traballo realizado por Amigos da Terra  nestas 
comunidades. 

FORMACIÓN 
 

· Curso de tecnoloxía e cooperación  impartido o día 7 de marzo en Santiago para 
Enxeñeiros sen Fronteiras, onde lles explicamos, aos voluntarios de esta 
asociación, a importancia que ten para nós o enfoque ambiental nos proxectos de 
cooperación. 

 
· Curso teórico-práctico de cooperación e medio ambie nte, a clave para 

entender a pobreza:  Os días 20 e 21 de abril realizouse a parte teórica deste 
curso nas cidades de Santiago e de Vigo.  

 
· Seminario práctico sobre cooperación con enfoque am biental, do 24 ao 26 

de abril no que, puidemos xuntar as ONGD de cooperación e ás asociacións 
ecoloxistas que xa asistiran á fase teórica, nunha xornada práctica que tiña como 
obxectivo intercambiar experiencias relacionadas con accións de cooperación con 
enfoque ambiental, ademais de sentar as bases para futuras liñas de colaboración 
entre ecoloxistas e ONGD para que inclúan o medio ambiente nos proxectos. A 
repercusión foi positiva e por elo para o ano que ven desenvolverase a segunda 
parte. 

 
· Xornadas anuais de cooperación “Cooperar en tempos de crise”:  o día 27 de 

xuño, no Centro Cultural da Deputación, participamos na V edición das xornadas 
organizadas polo Fondo Galego de Cooperación e Soli dariedade . Ditas 
xornadas constitúen un foro de debate especializado, con representantes de todos 
os sectores implicados na cooperación en Galicia, no que se abordan diversos 
temas que se consideran de especial relevancia e actualidade. 

 
· Curso de elaboración de proxectos, a través do enfo que de marco lóxico: 

participaron 12 persoas. O curso repartiuse en dúas xornadas durante os días 24 
e 25 de novembro na Casa da Xuventude de Ourense. 

 
· Curso de comunicación  impartido por Ekinoccio o día 4 de decembro aos 

traballadores de Amigos da Terra . 
 

· Formación estatal da Coordinadora Estatal de ONGD s obre a campaña 
Pobreza Cero, os días 21 e 22 de maio, co obxectivo de definir a estratexia de 
mobilización para este ano, e a mensaxe que se transmitirá a poboación. 

 
· Foro Nacional de Educación Ambiental de Nicaragua.  Fernando Ramos, 

experto en comunicación ambiental e membro desta asociación, participou en 
calidade de experto de Amigos da Terra no Foro Nacional de Educación 
Ambiental de Nicaragua , que se celebrou o 25 de novembro na cidade de 
Granada. Este foro é unha iniciativa de diversas institucións estatais e 
organizacións no gobernamentais, que ten como obxectivo promover un 
intercambio de experiencias sobre a educación ambiental formal e non formal, así 
como xuntar esforzos na implementación de estratexias que favorezan a 
educación ambiental no país. 

AVANCES NOS PROXECTOS DE COOPERACIÓN  
 
Ano 2008 - 2009: Promovendo a conservación dos recu rsos mariño-costeiros e o 
incremento de beneficios da pesca artesanal no Golf o de Fonseca.  Subvencionado 
pola Dirección de Cooperación. 
 
O proxecto tiña por finalidade o melloramento da calidade de vida das familias de 
pescadores que habitan no Golfo de Fonseca e o noso obxectivo central era o de mellorar 
os ingresos dándolle valor engadido aos produtos mariño-costeiros, e o acurtamento da 
cadea de comercialización. Todo isto contemplando unha efectiva participación da 
muller.. 
 
 
Resultados acadados ata finais de novembro: 
 

· Acadamos maior valor engadido aos produtos da pesca artesanal do Golfo de 
Fonseca a través do melloramento da calidade. 

  
 

· Fortalecemento das organizacións da sociedade civil e a capacidade instalada de 
pescadores, marisqueiros, homes e mulleres, e das comunidades costeiras do 
Golfo de Fonseca. 

 
· Sector pesqueiro fortalecido con servizos e bens que contribúen coa 

sustentabilidade e a conservación dos recursos mariño-costeiros do Golfo de 
Fonseca. 

 
 
 
Ano 2009 - 2010: Fortalecemento de grupos organizad os para a Pesca Artesanal 
Sostible e a conservación dos recursos naturais na Illa de Ometepe . Subvencionado 
pola Dirección Xeral de Cooperación da Xunta de Galicia: 
 
Este ano empezamos accións en temas de pesca artesanal na Illa de Ometepe, na que 
xa no ano 2005 – 2006 a Xunta desenvolveu un proxecto relacionado coa legalización de 
pescadores. Co proxecto beneficiarase a un total 782 persoas das cales o 49% son 
mulleres.  
 
O obxectivo central do proxecto é mellorar as condicións do sector pesqueiro da Illa de 
Ometepe, baixo enfoques de sustentabilidade ambiental e igualdade de xénero e 
alcanzarase nun período de execución de 12 meses.  
 
 
 
RELACIÓNS CON OUTRAS ENTIDADES E COAS ADMINISTRACIÓ NS 
 
Grazas a colaboración coa Universidade de Santiago  de Compostela , contamos coa 
presenza, durante tres meses dunha rapaza en prácticas que realizara un Máster en 
Cooperación Internacional pola Facultade de Ciencia s Políticas. 
 
Establecemos colaboración con outras entidades como Enxeñeiros sen Fronteiras  para 
asinar un convenio de colaboración como un primeiro paso para un futuro consorcio. Xa 
que estamos a compartir oficina en Honduras, traballamos na mesma zona e as nosas 

accións son complementarias, podemos pensar nunha futura colaboración no 
desenvolvemento dun proxecto conxunto. 
 
Co fin de darnos a coñecer ao novo goberno mantivemos unha reunión coa nova 
Subdirectora de Cooperación , Pilar Romero, a cal presentámoslle os proxectos que 
estabamos realizando na actualidade como o principio que nos diferenciaba de outras 
organizacións: o enfoque medioambiental.  

SERVIZO DE ASESORÍA XURÍDICA  

 

O Dereito ambiental  é un signo da nosa era. O Dereito adoita reflectir fielmente as 
preocupacións da humanidade e é por esta elemental razón que existe e acadou o seu 
desenvolvemento actual. A preservación e promoción do medio ambiente e a 
implementación dun modelo de desenvolvemento sostible é unha preocupación da 
sociedade do noso tempo e, por conseguinte, do seu Dereito. Obviamente, a 
degradación ambiental é un dos principais problemas  aos que se enfronta a 
humanidade . Trátase de establecer as regras de xogo que fagan posible un medio 
ambiente equilibrado e sostible para as xeracións actuais e futuras.  

A necesidade de ser conscientes desta situación, é o que leva día a día a traballar dende 
a asesoría xurídica de Amigos da Terra por un recoñecemento xeral da existencia de 
normas xurídicas coas que preservar o medio ambiente e garantir as calidades do 
mesmo. A plasmación desta idea fai que o obxectivo xeral da asesoría xurídica sexa 
premer á administración e a outras institucións cun papel relevante no coidado do medio 
ambiente, a que deseñen canles de protección ambiental que poñan fin á ineficacia da 
xestión burocratizada e outorgando preferencia á sociedade como motor do cambio 
ambiental. 

FORMACIÓN 

Amigos da Terra  ao longo deste ano tratou, ante esta dispersión normativa e 
descoñecemento xurídico-ambiental dos sectores implicados na conservación do medio, 
de facer presión política novamente mediante denuncias e comunicados de prensa e, 
doutro lado, achegando os coñecementos e teorías xurídico-ambien tais á cidadanía  
en xeral e a outros grupos máis específicos, en particular.  

Seminarios Itinerantes Xurídico-Ambientais 

Levados a cabo en Lugo, Santiago de 
Compostela e Vigo, impartíronse nocións 
básicas de dereito ambiental a universitarios e 
universitarias, a integrantes de diferentes 
colectivos ecoloxistas e a voluntarios e 
voluntarias ambientais, respectivamente.  

A duración total dos seminarios foi de 6 horas, 
detectándose a necesidade de ampliación do 
tempo para especificar conceptos xurídicos, tal 
e como demandaron os participantes. O 
número de asistentes ascendeu a 74, 

alcanzando, polo tanto, un discreto aínda que respectable número de interesados.  

Xornadas 

Tamén, e seguindo a mesma liña de achegar o dereito ambiental á cidadanía, celebrouse 
una xornada  de 2 horas a través de radio Ecca  de Ourense, con pouco público, aínda 
que moi participativo e interesado na asociación. 

Por outro lado, a asesoría de Amigos da Terra  colaborou na organización dunha 
Xornada de Dereito Ambiental celebrada no Colexio de Avogados de A Coruña  e no 
II Seminario pola abolición da tauromaquia en A Coruña . Finalmente, dicir que 
estivemos convidados a asistir ao VII Congreso de Dereito Ambiental celebrado en 
Tarragona, aínda que non se puido ir por motivos de axenda. 

 

Xornada de dereito urbanístico e medio ambiente:  

En maio, os alumnos e docentes do 
Máster de Dereito Urbanístico e do 
Medio Ambiente  que se leva a cabo na 
facultade de Dereito da Universidade de 
Vigo, gozaron dunha fin de semana de 
ocio e formación no Centro de Educación 
Ambiental As Corcerizas. Arquitectos e 
avogados puideron comprobar de primeira 
man a teoría levada á práctica: un espazo 
ambiental legalmente protexido e a 
integración na paisaxe dun equipamento 
arquitectonicamente sostible.  

O Máster foi feito pola asesora xurídica de Amigos da Terra , alcanzando un dobre 
obxectivo: formarse para alcanzar un maior nivel de coñecementos sobre a protección do 
medio ambiente e, doutro lado, afianzar as relacións coa Universidade de Vigo. Este ano, 
en xuño, os novos alumnos e docentes do Máster, volverán subir ao Centro de Educación 
Ambiental As Corcerizas. 

PRESIÓN POLÍTICA 

O traballo da asesoría respecto á importancia de difundir a implementación de Aarhus 
entre a sociedade e a administración, é unha das principais premisas de traballo da 
RADA, a Rede de Avogados para a Defensa Ambiental , da que Amigos da Terra  
forma parte, e da que se cumpriu un ano cheo de traballo e crecemento de participantes 
da rede, integrada por avogados e asesores xurídicos de todo o Estado español 
especializados en materia medioambiental.  

En abril celebrouse a primeira asemblea oficial da rede. Dita celebración levouse a cabo 
no CENEAM (Centro de Educación Ambiental do Ministerio de Medio Ambiente), en 
Segovia. O proxecto da rede foi tan ben acollido que o propio Ministerio ven de 
convidarnos a celebrar un segundo encontro en abril deste ano (2010). O traballo de 
Amigos da Terra  nesta rede non so se limita ao asesoramento que case a diario se 
produce entre os xuristas, senón que Amigos da Terra  coordina o primeiro grupo  
formado dentro da rede: o grupo Aarhus  adicado á elaboración de alegacións e 
comunicados de prensa expresando a obrigatoriedade do cumprimento da lei pola 
administración.  

Na rede tamén, de modo indirecto, foi 
incuestionable o traballo feito por unha voluntaria 
de Amigos da Terra , Ángela Blanco, autora do 
logo oficial da RADA. 

VIA XUDICIAL  

Continuando co traballo en rede con outros colectivos ecoloxistas e levando as nosas 
reclamacións ante os xulgados e xunto cos colectivos Matar por Matar, non!  e ADEGA, 
Amigos da Terra  interpuxo unha denuncia penal por maltrato animal  nos xulgados de 
O Carballiño. A fase de instrución aínda continúa aberta por parte da xuíza en aras a 
pescudar as probas que os colectivos presentamos como mostra da existencia dunha 
fosa soterrada e rechea de cadaleitos de cans procedentes da canceira municipal do 
concello.  

Neste senso, Amigos da Terra  conseguiu que nos fora recoñecida a xustiza gratuíta  
polo Colexio de Avogados de Ourense  o que significa estar asistidos por letrado e 
procurador de xeito gratuíto. É a primeira vez na nosa comunidade que se logra levar á 
vía xudicial e amparados por asistencia xurídica gratuíta, un caso de defensa ambiental. 

 

PUBLICACIÓNS  

Un dos principais obxectivos da asesoría é o fomento da participación cidadá  na toma 
de decisións que teñan relación coa conservación do medio ambiente e a preservación 
dos recursos naturais. Neste senso, un dos pilares sobre os que máis traballa Amigos da 
Terra é o da difusión do contido da coñecida lei Aarhus . É de obrigada necesidade que 
tanto a administración como o cidadán coñezan os dereitos e deberes que lles 
corresponden executar respecto ao medio ambiente.  

Por iso, elaborouse un Estudo sobre o Convenio de Aarhus : Información, 
Participación e Xustiza en Materia de Medio Ambient e. Lei 27/2006, do 18 de xullo. 

Este Estudo pretende ser un pequeno referente para que aqueles que precisen coñecer o 
contido da lei de modo lexible, lles favoreza a súa comprensión e practicabilidade. O 
Estudo está accesible a todos os interesados e interesadas na páxina web de Amigos da 
Terra. 

 

REPERCUSIÓN NOS MEDIOS DE COMUNICACIÓN 

Outra das principais ferramentas de traballo de que dispón a asesoría, é a canle 
comunicativa, instando á prensa, á radio e á televisión para facer difusión das denuncias 
tramitadas. Así mesmo, a páxina web da propia asociación é empregada case a diario de 
modo que calquera interesado poida ter acceso á información e traballo que se está a 
facer dende a asesoría. Ao longo do ano subíronse multitude de novas á web e eventos 
xurídicos  á axenda.  

Destes comunicados máis da metade tiveron a súa correspondente difusión en medios 
escritos , xornais galegos principalmente, aínda que algunhas das novas tamén tiveron 
difusión a nivel do Estado español. A radio  e a televisión , levaron a cabo unhas 20 
entrevistas á asesoría xurídica e levouse a cabo do ano unha rolda de prensa  en 
Santiago de Compostela, relacionada coas normas xurídicas que regulan os organismos 
modificados xeneticamente. Ademais, foi elaborado e publicado un artigo de opinión  
sobre maltrato animal. 

Ademais de dirixirnos á prensa, tamén fixemos colaboracións escritas en distintas páxinas 
webs dedicadas á conservación do contorno. Neste sentido, participamos na elaboración 
de notas para o blog da Rede de Avogados , cuxa creación xerouse o pasado ano: 
http://redabogadosdefensaambiental.es. 

Continúan así mesmo, as colaboracións xurídico-ambientais no espazo virtual 
“Actualidad Jurídica Ambiental”. Boletín de información sobre Derecho ambiental 
industrial”, onde se achegan leis, xurisprudencia e calquera outro tipo de comentarios de 
base xurídica e de obxectivo ambiental. 

 

TRABALLO LEGAL:  

ALEGACIÓNS 

· Alegacións ao borrador do Informe Aarhus do Ministerio de Medio Ambiente.  

· Alegacións ao proxecto de ampliación do espazo cinexético de San Mamede.  

· Alegacións ao Plan de Labores Anual galego das explotacións mineiras. 

· Alegacións ao proxecto de alta velocidade (AVE) ao seu paso por Ourense. 

· Alegacións ao anteproxecto da Lei de Augas de Galicia. 

· Alegacións ao proxecto de explotación xeotérmica en Baños de Molgas. 

 

DENUNCIAS  

· A actividade cinexética en Galicia. Irregularidades respecto á caza de raposo.  

· Asesoramento para denunciar o paso da Autovía A-57 por Redondela.  

· Explotacións mineiras: dende Redondela ata Valdeorras. 

· Informe Auken: edificación e sostenibilidade a pe de costa. 

· Contaminación atmosférica: a planta de aluminio de Lugo. 

· Protección animal: maltrato, abandono, desleixe administrativo, baleiros legais 
consentidos. O caso da canceira de O Carballiño. Vigozoo, un exemplo de tortura 
consciente da administración. 

· Quen contamina, paga: quen é solvente, pode seguir contaminando. O tráxico 
caso do río Lagares en Vigo. 

· O Ministerio de Medio Ambiente e a súa modificación da Lei de Costas. A Lei do 
Litoral en Galicia. 

· Bunkering: malas prácticas marítimas dos barcos por vertidos ao mar. 

· Delito ecolóxico en Galicia. O caso da empresa Leite Río. Do delito á impunidade 
e desta ao indulto. A inexecución das sentenzas xudiciais. 

· Vertidos incontrolados e libres de cargos aos ríos. A morte crónica do río Barbaña 
en Ourense. 

· A Rede Natura 2000: espazos naturais non respectados. 

· A participación do público e a fase de alegacións en proxectos ambientais. 

· O cuarto hospital de Vigo: inversión privada en solo público. 

· Falta de caudal ecolóxico no río Sil. Construcións hidroeléctricas. 

· Análise do Informe da Fiscalía de Medio Ambiente 2008. 

· Análise do Informe do Valedor do Pobo 2008, sección medio ambiente.  

· Análise do proxecto de Lei de Fiscalidade Ambiental.  

· Análise da Lei de Economía Sostible. 

 

EFEMÉRIDES 

· Día internacional do ruído. 

· Día internacional da biodiversidade. Entrevista a Ana Leiva, directora da Fundación 
Biodiversidad. 

· Día internacional dos dereitos dos animais.�

 

 

�

�

�

�

SERVIZO DE VOLUNTARIADO LOCAL 
 

Dende Amigos da Terra , queremos recoñecer a importancia e necesidade do 
voluntariado e sabemos das grandes utilidades que pode aportar á sociedade en xeral así 
coma o medio ambiente. 

O servizo de voluntariado encargase de xestionar, coordinar e fomentar  a participación 
do voluntariado nos proxectos e actividades da asociación, co fin de fortalecer as 
diferentes áreas e  para intentar conseguir aumentar a base social.  

 

CAMPAÑAS  

Durante todo o ano 2009, foi preciso a cooperación do voluntariado nas diferentes 
campañas organizadas dentro das áreas  e que contaron coa intervención necesaria do 
voluntariado, entre estas campañas podemos citar:  

· Campaña “Axuda a vivir: doa sangue 
e planta unha árbore” 

· Campaña SOS Clima 

· Campaña Zonas Libres de 
Transxénicos  

· Campaña Pobreza Cero  

· Campaña de prevención de residuos  

 
EFEMÉRIDES 
 
Coincidindo con diversas efemérides e eventos de carácter ambiental, organizamos    a 
conmemoración dos mesmos, e nos que cabe destacar principalmente as seguintes 
datas: 

· Día sen bolsas: 13 de marzo 

· Día sen carne: 20 de marzo 

· Día Forestal mundial: 24 de 
marzo 

· Día da Terra: 22 de abril 

· Día Internacional do 
comercio xusto: 9 de maio 

· Día Mundial do medio ambiente: 5 de xuño 

· Día sen coches: 22 de setembro 

Así mesmo, temos que mencionar a colaboración das persoas voluntarias para a 
realización de tarefas virtuais, coma a difusión de ciberaccións ou a tradución de textos 
de temáticas ambientais ao galego do castelán ou do inglés/francés.   

 

EVENTOS E ACTIVIDADES 

· IV Edición do Congreso Galego de Voluntariado: "Vol untariado en acción"  
que tivo lugar no Pazo de Congresos e Exposicións de Galicia en Santiago o 23 
de Abril. Estivemos presentes cun posto no que se informaba aos asistentes sobre 
os proxectos que estamos a desenvolver e nos que participa o voluntariado de 
Amigos da Terra. 

· Exposición “Viradeiras”,  organizada pola obra social Caixa Galicia, para a  
promoción e difusión de actividades de voluntariado, na que participaron coa súa 
experiencia dous voluntarios de Amigos da Terra . 

· “Curso de voluntariado e medioambiente”,  para promover e difundir as 
actividades de voluntariado de Amigos de Terra , organizado en colaboración con 
Radio ECCA  . 

· Xornadas de voluntariado na asociación ATOX de Oure nse. 

· Reunión de voluntariado. Por ultimo, estívose colaborando cos responsables de 
voluntariado de “Amigos de la Tierra” , mediante traballo en rede  e levouse a 
cabo no mes de setembro unha reunión na sede de Eivissa, para tratar de propor 
accións conxuntas e coordinación entre os diferentes grupos locais de Amigos de 
la Tierra . 

SERVIZO VOLUNTARIADO EUROPEO 
 

 

Amigos da Terra  ven participando dende o ano 2000  no Programa Xuventude en 
Acción da Unión Europea , desenvolvendo diferentes iniciativas dirixidas aos mozos e 
mozas de 18 a 30 anos, especialmente dentro do ámbito do Servizo Voluntario Europeo.   

O Servizo de Voluntariado Europeo 
(EVS) é unha iniciativa da Unión 
Europea que ofrece a posibilidade de 
participar en proxectos de 
voluntariados durante un período de 
seis meses a un ano.  

Os mozos e mozas poden colaborar 
nunha entidade da Unión Europea 
desenvolvendo proxectos de 
temáticas diversas que van desde a 
protección do medioambiente, ata a 
integración social,  

 

Concibido como un servizo de 
aprendizaxe no ámbito non formal, o SVE permítelle á xuventude voluntaria mellorar ou 
adquirir competencias para o seu desenvolvemento persoal, educativo e profesional, así 
como para a súa integración social. Por iso, o seu principal reto é desenvolver a 
solidariedade e promover a tolerancia entre a mocidade.  

 

Durante este ano  2009 estiveron  colaborando e participando nos diferentes proxectos de 
As Corcerizas  e Amigos da Terra  os seguintes voluntarios: Cecilia Phelippe   e Romain 
Denisot  de Francia, Alison Moore  do Reino Unido e Roland Hauser  de Austria. 
Actualmente contamos con  Adam Jaworski  de Polonia e Andrea Pauleczki  de Hungría 
que colaboran nas diferentes actividades e campañas de Amigos da Terra . 

 

Dende Amigos da Terra  tamén xestionamos voluntarios de envío, ao longo de todo ano 
2009 estiveron por toda Europa e xa remataron o seu proxecto: Cristina Quintas  en 
Alemaña, María Peón  en Eslovenia e Celestino Prado , en Lituania. Actualmente están 
realizando o seu proxecto de voluntariado europeo Paula Osorio  en Grecia e María 
Morais en Irlanda. 

 

Así mesmo, realizamos tarefas de busca de interlocutores cos que poder colaborar para 
intercambiar voluntarios, así como tamén facilitar tarefas de difusión e promoción  sobre o 
Programa Xuventude  mediante conferencias e charlas, para informar aos mozos e 
mozas interesados sobre as diferentes accións e que poidan participar neste programa. 

Ademais, participouse en diferentes seminarios de formación sobre o Programa 
Xuventude  organizados pola Axencia Nacional . 

 

Tamén dentro deste programa no mes de 
maio, organizamos un encontro de ex-
voluntarios europeos de acollida e de 
envío de Amigos da Terra  que se 
celebrou no  Centro de Educación 
Ambiental As Corcerizas e no que 
participaron 17 mozos e mozas de Francia, 
Alemaña, Grecia, Finlandia, Lituania, 
Hungría, e Austria . 

 

Por ultimo, no mes de xullo fomos 
invitados a participar nun intercambio 
internacional  sobre a conservación do 

patrimonio que foi celebrado en Lituania e no que participaron tres persoas de Amigos da  
Terra. 

GRUPO COMARCAL DE PONTEVEDRA  

 
 
 
O grupo comarcal de Pontevedra está constituído desde hai tempo como un grupo activo 
de Amigos da Terra , que ano a ano vaise consolidando coa chegada de novos socios/as 
e voluntarios/as do entorno. Un dos obxectivos prioritarios da asociación para o 2009, 
seguindo as liñas marcadas no Plan Estratéxico, foi aumentar o apoio ao grupo e reforzar 
o seu traballo. 
 
 
GRUPO COMARCAL REDONDELA  
 
Autoestrada AP- 9 
 
Continúa a presión social e as denuncias sobre o impacto ambiental da nova ligazón da 
autoestrada AP-9 en Redondela . O grupo de persoas asociadas nesta comarca seguen 
participando activamente na plataforma cidadá constituída ao efecto. Un proxecto 
complementario desa nova circunvalación, consistente na apertura dunha canteira para 
explotación, foi finalmente descartado pola presión ecoloxista e veciñal. 
 
 
GRUPO COMARCAL VIGO  
 
Vigozoo 
 
Continúan as denuncias e seguimento da aplicación das normativas europeas de 
regulamento de núcleos zoolóxicos, no referente a Vigozoo. Presentamos un recurso ante 
o Concello de Vigo por incumprir a normativa de acceso á información medioambiental. 
Sendas peticións de información foron cursadas tamén á Dirección Xeral de 
Conservación da Natureza. Na primeira semana de marzo finaliza o derradeiro prazo 
dado pola Xunta de Galicia para que Vigozoo remate as obras e supla as carencias 
detectadas. 
 
 
Denuncias lazos e cepos cabalos 
 
Manter os cabalos ceibados no monte 
con trancas, lazos e cepos que limitan 
a súa movilidade continúa a ser un 
proceso de tortura animal permanente 
que se sigue producindo impunemente 
en moitos espazos da xeografía 
galega, con especial incidencia no 
entorno das Rías Baixas. 
 
Ademais de continuar denunciando os 
feitos ante as autoridades 
competentes, activistas de Amigos da 
Terra seguen liberando os cabalos 
cortando as cordas e cepos que os 

manteñen inmobilizados. 
 
Non obstante, as denuncias continuas por parte de Amigos da terra  motivaron que 
finalmente a policía local do Concello de Marín decidira abrir unha liña específica de 
investigación ao respecto solicitando a colaboración e o aporte de documentación por 
parte de Amigos da Terra. As nosas actuacións, tanto de denuncia como de liberación 
de cabalos céntrase fundamentalmente nas dúas vertentes da Península do Morrazo.  
 
 
 
 
Denuncia depuradora 
 
Tras as alegacións e denuncias nos 
medios de comunicación durante todo o 
proceso de debate para a construción da 
nova EDAR de Vigo, Amigos da Terra  
continúa sendo unha das organizacións de 
referencia nesta longa historia de 
incumprimento das normativas europeas 
sobre saneamento. A día de hoxe 
continuamos participando en múltiples 
foros cidadáns. 
 
 
 
 
Denuncia recheos ría de Vigo 
 
Participando dentro da rede ecosocial A Ría Non Se Vende , colaboramos nas actuacións 
que conseguiron paralizar cautelarmente o novo recheo iniciado pola autoridade 
portuaria. Dita paralización senta un precedente inédito na cidade, xa que por unha vez 
un presunto delito medioambiental relacionado cunha obra de infraestrutura se paraliza 
cando a corrección do impacto aínda resulta viable, en lugar de cando o dano e 
irreversible. Na actualidade continúa o seguimento do proceso, recorrido pola autoridade 
portuaria, aínda que a día de hoxe as obras de recheo seguen paralizadas. 
 
Por outra banda, continuamos colaborando con distintos medios de comunicación da 
comarca en espazos semanais dedicados a información e a educación ambiental. 

CENTRO DE EDUCACIÓN AMBIENTAL 
AS CORCERIZAS  

 
 
 
O Centro de Educación Ambiental As Corcerizas  foi considerado dende a súa creación 
coma un equipamento pioneiro en Galicia , ao ser construído baixo criterios de 
bioconstrución e estar abastecido por fontes de enerxía renovables. A confianza no 
proxecto, o grande empeño e adicación demostrada por Amigos da Terra  durante os 7 
anos que leva ao fronte da súa xestión, fixo posible manter e mellorar esta posición 
destacada, sendo a día de hoxe recoñecido coma un referente a nivel estatal  para o 
futuro deseño de equipamentos de Educación Ambiental. 
 
O proxecto educativo de As Corcerizas é unha aposta seria e contrastada por unha 
Educación Ambiental de calidade . Non soamente en base a aportar información senón 
tamén, e sobre todo, a proporcionar experiencias directas e persoais  que impliquen aos 
e ás participantes na problemática ambiental, e que se traduzan en comportamentos e 
actitudes responsables para ser parte da súa solución, na busca dunha sociedade 
baseada nos principios da sostibilidade. 
 
É salientable que o propio equipamento resulte un recurso educativo en si mesmo , 
sendo un referente na implantación duns criterios que conxugan dun lado as necesidades 
do desenvolvemento produtivo de calquera país; e doutro, os imprescindibles criterios de 
sustentabilidade cara os que temos que ir, sen renunciar aos niveis de benestar acadados 
ata agora. 
 
As Corcerizas é a demostración real dunha serie de alternativas posibles para poñer freo 
aos problemas ambientais que afectan ao noso entorno local e global, facéndonos 
conscientes de que existen solucións próximas e que debemos formar parte delas. 
 
A día de hoxe As Corcerizas é xa un equipamento recoñecido, e aínda que en constante 
crecemento, é considerado como referente para a posta en marcha doutras iniciativas e 
como exemplo de coherencia e alternativa para afrontar a crise global e local do cambio 
climático. 
 
 
EQUIPAMENTO 
 
Construción baixo criterios bioclimáticos 
utilizando técnicas e materiais de 
bioconstrución, autosuficiencia enerxética de 
todas as instalacións a partir de diversas 
fontes de enerxía renovable (solar térmica, 
solar  fotovoltaica, eólica, microhidráulica, 
biomasa); e reciclaxe da materia orgánica a 
través da compostaxe e da 
vermicompostaxe. 

 
Ademais, a implantación do innovador 

sistema de depuración biolóxica das augas residuais mediante a utilización de plantas 
(macrofitas), dá como resultado unha case total autosuficiencia na xestión dos residuos. 
 
 
Avaliación do estado actual e melloras 
previstas: 

 
Sistema de depuración con plantas 
acuáticas.  Pasado con éxito o duro 
inverno, na primavera as plantas 
comezaron a medrar notablemente, 
chegándose a crear un denso tapiz coas 
raíces que estabilizou e deu maior eficacia 
ao filtro.   
 
Responsables da empresa que implanta os 
Filtros de Macrófitas en Flotación (FMF) en Galicia visitaron o equipamento a mediados 
de ano, momento no que confirmaron o seu óptimo funcionamento e mostraron o seu 
asomo ao comprobar o bo estado do sistema.  
 
 
Sistemas de quecemento con biomasa.  Pequenos axustes incorporados ás caldeiras 
de biomasa así como a maior experiencia no manexo específico das mesmas, fixo que os 
problemas iniciais de quecemento da aula e comedor quedaran resoltos. 
Sistema de videovixilancia.  A principios de ano quedou implantado un sistema de 
vixilancia con cámaras e gravación de son nos edificios principais, que se activa nos 
períodos nos que o Centro está desocupado. 
 
Planificación de melloras.  Ao longo do ano mantivemos varios encontros coa arquitecta 
e contratista da obra de As Corcerizas, así como co Inega (Instituto Enerxético de 
Galicia), coa finalidade de poñer en marcha un plan de mellora do illamento na das caras 
norte dos edificios da aula e comedor.  
 
O proxecto de intervención está xa definido, queda por concretar a financiamento do 
mesmo. Confiamos levar a cabo o plan de mellora, polo menos as fases máis relevantes, 
no transcurso do 2010. 
 
 
SERVIZO DE ALBERGUE  
  
A función do albergue de As Corcerizas 
non se basea soamente en proporcionar 
un servizo de aloxamento de calidade, 
se non que o seu fin último segue sendo 
educar ambientalmente desde a 
experiencia vivida. Ademais de poder 
comprobar o funcionamento das 
instalacións e ser conscientes de que se 
atopan ante unha alternativa viable, 
damos a coñecer a misión de Amigos da 
Terra e as áreas nas que traballa a 
asociación. 

Durante o ano 2.009 o albergue estivo en funcionamento todo o ano cun total de 967 
pernoctacións . Se ben este dato resulta moi positivo, hai que facer a puntualización de 
que as pernoctacións corresponden maiormente a estancia asociada ás actividades 
programadas pola Asociación, e non ao servizo exclusivo de albergue, o cal acolleu case 
a 60 persoas. 
 
O rexistro de pernoctacións aumentou lixeiramente respecto ao ano anterior, pero 
mantívose a tendencia sobre o feito de que as persoas que dormen no albergue son as 
que asisten aos cursos, campamentos e fins de semana educativas. Aínda que 
percibimos un maior interese polo servizo de albergue, o feito de non ter dispoñibilidade 
permanente e requirir un mínimo de 10 persoas, reduce a promoción do mesmo. 
 
 
 
 
ACTIVIDADES 
 
Traballando na liña de consolidar As Corcerizas como centro de referencia en 
formación , no 2009 centramos unha parte importante dos nosos esforzos nesta 
dirección.  
Como puntos positivos destaca o aumento no nº de cursos (de 1 no 2008 a 5 en 2009) e 
o desenvolvemento dun novo programa educativo para adultos; pero sen embargo vimos 
reducido notablemente o número de actividades levadas a cabo con nenos/as, non 
chegando a poñerse en práctica este ano o programa para escolares “Aplicación de 
Metodoloxías Científicas para a Conservación do Medio”. 
 
 
FORMACIÓN 
 
Facendo balance e comparando as actividades formativas realizadas en anos anteriores, 
podemos afirmar que os esforzos destinados a desenvolver esta liña, tiveron moi bos 
resultados: 
· Aumento do número dos cursos realizados 
· Incremento notable do interese e asistencia de persoas que contactan por 1ª vez 
coa asociación 
· Avaliación de todas as actividades formativas moi positiva 
· Afirmación por parte dos/as participantes sobre o interese en volver a asistir a 
outros cursos que a Asociación leve cabo en As Corcerizas 
· Rexistro, aínda que moi puntual, de persoas que contactan preguntando pola 
programación formativa do Centro 
 
 
 
Curso práctico de Bioconstrución e 
Autoconstrución 
 
A escasa oferta formativa neste eido, un 
atractivo programa e a ilusión e traballo 
dun motivado equipo de técnicas/os e 
voluntarios/as, foron as claves para o 
éxito deste curso que tivo lugar  durante 
4 días no pasado mes de agosto. 
 



��������	

��

��� �

Os fundamentos teóricos leváronse a cabo a través de actividades de participación e 
debate, seguidas de aplicacións prácticas sobre o terreo, experimentando con diferentes 
técnicas e materiais empregados na bioconstrución.  
 
Romain Denisot , voluntario europeo en As Corcerizas formado e con experiencia 
profesional na área de acondicionamento bioclimático e bioconstrución, foi quen impartiu 
a parte teórica e coordinou, xunto co resto do equipo, as accións prácticas do curso. 
 
Para a parte práctica de construción con balas de palla contamos coa colaboración da 
Rede Galega da Permacultura Ibérica – Nodo Noroeste. 
 
 
Seminario: O cambio climático, unha consecuencia má is dun modelo insustentable 
 

Como área prioritaria da asociación as 
últimas fins de semana dos meses de 
outubro e novembro puxemos en práctica  
esta proposta para analizar e dar 
alternativas ás causas de fondo que 
orixinan e alimentan o cambio climático.  
 
Coa finalidade de orientar os contidos aos 
diferentes tipos de destinatarios/as, o 
seminario foi dividido en dúas partes: 
 
 
 
Parte I. Accións prácticas para o cambio 

 
 
Parte II. Educación ambiental e comunicación como ferramentas para o cambio. 
 
 
 
II Xornadas de Micoloxía e boas prácticas no monte 
 
 
Organizamos unha xornada de 1 día 
na que se introduciron as cuestións 
máis relevantes do mundo dos 
cogomelos e se desvelaron os pasos 
para a súa identificación no campo. 
 
Nesta ocasión contamos coa 
estupenda colaboración de Martín 
Souto Souto, pertencente ao 
departamento de botánica da 
Universidade de Santiago de 
Compostela e experto en micoloxía. 

Achegándonos ao cumprimento do obxectivo do plan de traballo para 2009 relativo á 
integración das áreas de Amigos da Terra  en As Corcerizas, organizáronse nas 
instalación da serra actividades concretas vinculadas directamente coas áreas de 
cooperación e asesoramento xurídico. 
 
 
 
Curso  Cooperación ao Desenvolvemento e Medio Ambie nte 
 
Como complemento á parte teórica 
realizada en distintos concellos de 
Galicia, do 24 ao 26 de abril 
membros de distintas ONGD, 
asociacións ecoloxistas, 
representantes do CEIDA, do 
Fondo Galego de Cooperación e 
Solidariedade, e da Coordinadora 
Galega de ONGD, déronse cita en 
As Corcerizas para debater e 
mostrar a importancia do medio 
ambiente na cooperación.  
 
 
 
 
 
Xornada de dereito urbanístico e medio ambiente 
 
Alumnos/as do Máster Oficial de Dereito Urbanístico e do Medio Am biente  (DUMA) 
que se desenvolve no campus de Ourense desprazáronse durante unha fin de semana 
ata o Centro de As Corcerizas para implementar os coñecementos teóricos nunhas 
prácticas ao aire libre. 
 
Avogados/as e arquitectos/as comprobaron a realidade dun Lugar de Importancia 
Comunitaria (LIC) integrado na Rede Natura Europea  e da xestión dunhas construcións 
bioclimáticas e arquitectonicamente sustentables como son as que completan propio 
equipamento no que se atopaban. 
 
En ámbolas dúas xornadas formativas, os/as asistentes realizaron unha visita guiada 
polo equipamento , comprobando o bo funcionamento das enerxías renovables e 
coñecendo alternativas viables para unha vida cotiá sostible. 
 
 
 
EDUCACIÓN AMBIENTAL ADULTOS  
 
Un total de 122 persoas  foron destinatarias da actividades de educación ambiental 
dirixidas especificamente a público adulto, un sector da sociedade ao que poucas veces 
se lles considera  destinatario deste tipo de programas e que, sen embargo, dende a 
Asociación consideramos  prioritario. 

Mantivemos a continuidade das visitas educativas e o programa de fins de semana 
Naturalmente Galiza;  e participamos nun novo proxecto lúdico educativo co concello de 
Pontevedra.  
  
 
 
Visitas interpretativas ao equipamento de un día 
 
Poñendo como exemplo o traballo de educación ambiental que Amigos da Terra  
desenvolve en As Corcerizas, reflexiónase sobre a necesidade e importante función deste 
labor, mostrando recursos prácticos para levalo a cabo. 
 
A actividade é adaptada en función dos intereses concretos das/os asistentes. 
 
Este ano, como ven sendo habitual, foron destinatarios/as destas xornadas: 
 
· Academia Auria. Alumnado do curso de monitor/a de educación ambiental 
· Cruz vermella de Verín. Participantes do curso curso de “dinamizador/a ambiental” 
 
Dun xeito máis informal, pero non menos interesante, achegáronse a coñecer o noso 
proxecto representantes da Fundación Intermunicipal de Enerxía de Vigo  (FAIMEVI), 
empresa Tp3  (oficina técnica forestal instaladora de filtros de macrofitas), Sociedade 
Galega de Educación Ambiental  (SGEA), e ducias de veciñas/os, deportivas, 
alberguistas, etc que desfrutaban da Serra de San Mamede. 
 
 
 
Programas específicos  
 
Proxecto “Móllate con Nós” 
 
A Concellaría de Medio Ambiente Natural do Concello de Pontevedra lanzou o pasado 
ano un completo  proxecto de actividades lúdico-educativas centrado en dous eixes 
fundamentais: a xestión integral da auga e o cambio climático. 
Dentro da programación ofertada foi incluída unha xornada de fin de semana en As 
Corcerizas, estruturada esta nunha visita educativa polo equipamento, actividades teórico 
prácticas vinculadas cos hábitos de consumo e as súas repercusión no entorno e unha 
ruta interpretativa pola Serra de San Mamede.  
 
 
 
 
Naturalmente Galiza 
 
Por 3º ano consecutivo Amigos da Terra  
forma parte do programa ambiental 
“Naturalmente Galiza” , organizado pola 
Dirección Xeral de Xuventude e 
Solidariedade. 
 
Durante 4 fins de semana, entre os 
meses de maio e xuño, As Corcerizas  
deu continuidade a súa proposta coa ruta 

chamada “Camiñando ao son das montañas”. 
 
Ademais do roteiro ata o Bidueiral de Montederramo (actividade de rastro incluída) e 
estancia no balneario de Baños de Molgas, incorporouse como novidade unha actividade 
práctica sobre técnicas de supervivencia na montaña. 
 
 
 
EDUCACIÓN AMBIENTAL NENOS/AS  
 
A diferenza doutros anos, os programas dirixidos a nenos e nenas están marcados pola 
súa baixa presenza.  A menor participación dos centros de ensino está ligada en parte a 
nosa maior concentración en desenvolver actividades co público adulto; aínda que 
maiormente se debe á inestabilidade vivida na Administración como consecuencia do 
cambio político, que propiciou un baleiro nas tomas de decisión e planificación 
orzamentaria, derivando a situación na non subvención de programas estables e de 
grande éxito levadas a cabo en anos anteriores. 
 
É un feito real que os centros de ensino raramente aceptan participar en programas que 
non estean subvencionados; teñen poucos recursos e o alumnado non pode asumir os 
gastos de xeito persoal. 
 
 
Sentir, Coñecer, Actuar 

Programa escolar dirixido a primaria, 
secundaria que consta de xornadas 
temáticas  de 1 día sobre cambio 
climático, cooperación e medio 
ambiente ou coñecemento da medio 
natural da serra, habendo un programa 
específico para as escolas rurais 
unitarias. 

Varios colexios mostraron interese polo 
programa, facendo notar o súa 
intención por participar; pero o feito de 
que esta 3ª edición  non tivera 
financiamento público, limitou a súa 
asistencia. 

 

Os Centros participantes, cun total de 95 alumnos foron: 

· IES Ferro Couselo, concello de Ourense. 

· CEIP Ferreira de Pantón, concello de Ferreira de Pantón, Lugo. 

· IES Abrente, concello de Ribadavia, Ourense. 

 

 
Plantación da árbores froiteiras en Arnuide 
 
Como medio de manter a vinculación co pobo de Arnuide e contando coa boa disposición 
do Centro Escolar de Vilar de Barrio,  o 27 de marzo levouse a cabo dentro do 

programa “Axuda a vivir: doa sangue e planta unha árbore”,  unha actividade 
educativa nas inmediacións do colexio. 
 
Cativos/as de 3 a 12 anos dinamizados por voluntarios/os da Asociación plantaron con 
entusiasmo maceiras, pereiras, ameixeiras, cerdeiras e pexegueiros na zona das piscinas 
do concello.  
 

 
CAMPAMENTOS 
 
A profesionalidade do noso traballo, un 
equipamento excepcional e a coherencia 
da proposta presentada, fan dos 
campamentos ambientais de Amigos da 
Terra unha oferta altamente atractiva para 
concellos, ANPAS e asociacións máis 
sensibilizadas. 
 
Todos os campamentos realizados ao 
longo do 2009 foron de curta duración 
(entre 2 e 5 días), vendo duplicado o 

número de entidades contratantes  e aumentado lixeiramente o número de participantes 
totais.  
O feito de realizar máis campamentos pero de menor duración aumenta a difusión e 
número de destinatarios/as do proxecto, se ben é certo, supón un maior custe e esforzo 
pola nosa parte. 
 
Espertar a curiosidade dos/as 
rapaces/zas, potenciar a súa capacidade 
crítica ou fortalecer a tan necesaria 
conciencia ambiental, son algúns dos 
obxectivos que mediante xogos, 
obradoiros, roteiros...,  se traballan en As 
Corcerizas. 
 
 
 
Os campamentos realizados entre os 
meses de abril a agosto foron os 
seguintes: 
 
 
4-5 abril: ANPA do CEIP San Marcos, Cartelle; 12  rapaces/zas 
20-22 maio: Concello de Oleiros, A Coruña; 22 rapaces/zas e 2 persoas adultas 
20–23 xuño:CEIP Isidro Parga, Oleiros; 24 rapaces/zas 
23-24 xullo: Concello de Vedra, A Coruña; 18 rapaces/zas e 1 persoa adulta 
30 xullo-2 agosto: Concello de Pontevedra; 18 rapaces/zas e 1 persoa adulta 
5-9 de agosto: Concello de Vilagarcía, Pontevedra; 30 rapaces/zas 

VOLUNTARIADO  
 
Servizo de Voluntariado Europeo 
 
Os integrantes do Servizo de Voluntariado Europeo  que desenvolveron os seus 
proxectos en As Corcerizas este ano foron Rolan Hauser  e Romain Denisot .  
 
A enerxía e ilusión transmitida, así como os seus coñecementos, foron un grande impulso 
para o equipamento. A formación e experiencia de Romain en temas de bioconstrución e 
bioclimatismo facilitou o desenvolvemento de actividades formativas e divulgativas sobre 
estes temas, reforzando o obxectivo de ser referentes no ámbito da bioconstrución . 
 
 
Encontro de ex-voluntarios/as europeos de acollida e de envío de Amigos da Terra 
  
Por iniciativa de voluntarios/as de 
Amigos da Terra, en concreto de 
Thomas Pinet  e Patrizia Postiglione , 
e coordinado por eles mesmos/as co 
apoio de persoal técnico da asociación, 
do 3 ao 8 de maio celebrouse en As 
Corcerizas o 1º Encontro de ex-
voluntarios/as europeos/as de acollida 
e de envío de Amigos da Terra.  
 
Ao longo de 6 días, case unha vintena 
de mozos e mozas chegados de 
Francia, Alemania, Grecia, Gales, 
Finlandia, Lituania, Hungría, Austria e, 
por suposto, Galicia, expuxeron diferentes visións e exemplos de iniciativas orientadas a 
achegar á xuventude aspectos diversos sobre o que se pode entender como “vida 
sostible”. 
 
 
 
Voluntariado local. Xornadas de preparación do curs o de bioconstrución 
  
Con vistas á realización do Curso práctico de bioconstrución e dado que ía ser a propia 
Asociación quen desenvolvera os seus contidos, organizouse unha semana da 
voluntariado para planificar e poñer a punto  as actividades prácticas. 
 
Un total de 8 persoas participaron ao longo dos 5 días que duraron as xornadas, nas que 
entre risas, solucións imaxinativas e moito traballo físico, quedaron acondicionados os 
espazos, e iniciados os traballos que servirían como referencia para os/as participantes. 
 
 
 
DIFUSIÓN, PUBLICACIÓNS E PARTICIPACIÓN EN EVENTOS  
 
A traxectoria da Asociación, a coherencia e singularidade do proxecto de As Corcerizas 
así como a nosa maior atención aos aspecto de comunicación, deron como resultado 
unha maior presenza en distintos ámbitos do sector, ampliando con elo a proxección do 
noso traballo. 

Cabe destacar o maior número de comunicacións, mantendo ou aumentando lixeiramente 
o a nosa presenza non resto dos apartados. 
 
 
 
Publicacións 
 

· Artigo “Algunas utopías se transforman en realidades” publicado na revista 
Cuadernos de pedagogía . Monográfico sobre educación ambiental. 

 
· Artigo “Centro de Educación Ambiental As Corcerizas”, incluído no libro 

“Eduambiengal´09 Resumo de comunicacións. Actas” publicado con motivo 
do IV Xornadas Galegas de Educación Ambiental - Eduambiengal. 

 
· Artigo “A importancia de conservar as nosas raíces” incluído na publicación do 

Consello da Xuventude de Galicia: “O noso Nadal, galego e verde”. 
 

· Entrevista sobre o proxecto de As Corcerizas publicada como parte dunha 
reportaxe na revista Tempos Novos. 

 
 
Conferencias, charlas, comunicacións 
 

· Comunicación dentro da mesa redonda “Asociacionismo e Educación Ambiental 
en Galiza”. Curso de Iniciación á Educación Ambiental  organizado polo CEIDA. 

 
· Comunicación sobre o “Centro de Educación Ambiental As Corcerizas” dentro da 

sección “Educación Ambiental nos movementos sociais”. IV Xornadas Galegas 
de Educación Ambiental. Eduambiengal, organizadas pola Universidade de 
Santiago de Compostela, Instituto de Ciencias da Educación e Xunta de Galicia. 

 
· Comunicación sobre o sistema de depuración biolóxico das augas residuais de As 

Corcerizas dentro da mesa redonda “Auga e sustentabilidade”. I Xornadas Terra 
e cultura sustentable,  organizadas pola Asociación cultural Os Ameios. 

 
· Conferencia “Bioconstrución e aforro enerxético. Alternativas prácticas desde a 

experiencia do proxecto As Corcerizas”. Feira Biocultura, organizada por 
Asociación Vida Sana. 

 
· Comunicación “Bioconstrución e aforro enerxético. Alternativas prácticas desde a 

experiencia do proxecto As Corcerizas”. Feira  Terractiva, Organizada por la 
cooperativa Cooperactiva Cultural. 

 
· Presentación do proxecto de As Corcerizas dentro das Sesións divulgativas da II 

Edición da Mostra de Ciencia e Cinema. 
 

· Presentación do proxecto de As Corcerizas no Seminario de evaluación dos 
proxectos de servizoo voluntario europeo  que organiza a Axencia nacional do 
programa xuventude. 

 
· Presentación do proxecto de As Corcerizas no Instituto IES Otero Pedrayo. 

Participación en Feiras 
 
· Feira da bioconstrución Alternalia , Moaña. Actividade práctica de bioconstrución e 
posto informativo. 
 
· Feira ecolóxica Terractiva,  Arzúa. Posto informativo. 
 
· Feira de produtos ecolóxicos e consumo responsable Biocultura, Madrid. Posto 
informativo. 
 
Participación en eventos ou proxectos 
 
· Participación no proceso de actualización dos datos da Rede de Equipamentos de 
Educación Ambiental de Galicia, coordinado pola Sociedade Galega de Educación 
Ambiental. 
 
· Participación no proceso de recollida de información para o estudo de 
Profesionalización en Equipamentos, coordinado polo Seminario Permanente de 
Equipamentos de Educación Ambiental do Centro Nacional de Educación Ambiental. 
 
· Participación no Seminario de traballo para empresas e equipamentos e educación 
ambiental convocado pola Sociedade Galega de Educación Ambiental. 
 
 
 
CONCLUSIÓNS 
 
O ano 2009 destaca claramente polo cambio de público destinatario das actividades, 
que pasou de ser maioritariamente infantil-xuvenil, a predominar o adulto.  Esta é unha 
conclusión moi positiva, tendo en conta que era un dos obxectivos para este ano; non 
obstante, cabe comentar que o aumento no número de actividades formativas e de 
educación ambiental para adultos viu acompañada dunha forte diminución da 
participación de público escolar, que viña supoñendo o 50% de visitantes anuais. 
 

En 2009, a diferenza de anos anteriores, percibimos que medrou o número de persoas 
que contactaron  con nós de xeito indirecto, recibindo solicitudes de información sobre a 
programación formativa, e medrando dun xeito destacado o número de persoas 
subscritas á lista de información-comunicación de As Corcerizas.  

 

O grande esforzo que a Asociación leva feito e fai por mellorar o equipamento e 
desenvolver unha programación sólida en constante coherencia cos seus valores e 
principios, foi altamente valorada polos centos de persoas que cada ano pasan polo 
Centro. Practicamente a totalidade das avaliacións  foron moi positivas, sendo sempre 
destacado o labor como centro de educación ambiental que desenvolve o equipamento. 

 
O feito de dispor de 3 persoas dentro do equipo  técnico e 2 voluntarios europeos, 
permitiunos dedicar máis tempo a iniciar relacións con outras entidades, aliviar a carga de 
traballo nas actividades desenvoltas en As Corcerizas , e participar activamente en 
xornadas formativas, feiras e publicacións organizadas por outras entidades que 
solicitaban a nosa colaboración. 

As melloras levadas a cabo nos últimos anos nas instalacións facilitaron unha mellor 
atención e calidade dos servizos; non obstante segue a ser necesaria unha forte inversión 
no illamento da aula e comedor. O control e xestión enerxética do equipamento, aínda 
que máis estable, segue a ser manual; hai máis e mellor maquinaria, pero isto leva 
asociado tamén adicación no seu manexo. 

 

A nivel da concesión como xestores  do equipamento seguimos sen ter unha 
estabilidade a medio prazo, pois aínda que en xuño de 2007 renovamos o contrato de 
xestión por 5 anos, non conseguimos un compromiso maior por parte da Deputación 
(entidade posuidora da cesión actualmente), quen pese ás diversas reunións que 
mantivemos, non comprometeu a súa implicación na programación nin no mantemento 
dos edificios.  

 

En vista de que as entidades directamente vinculadas con As Corcerizas  non mostran un 
claro interese por involucrarse no proxecto, durante o 2010 o noso obxectivo será tratar 
de concretar unha relación estable con outras institucións públicas ou privadas, de 
ámbito galego ou estatal, sensibles aos nosos obxectivos e conscientes da relevancia do 
proxecto. 

SERVIZO DE COMUNICACIÓN 

 
 
O servizo de comunicación de Amigos da Terra  experimentou ao longo do pasado ano 
2009, un maior desenvolvemento con respecto a años anteriores o que se traduciu nun 
incremento de visibilidade e recoñecemento da asociación por parte da sociedade galega. 

Aínda que queda moito por facer, neste ano conseguimos aumentar a presenza de 
Amigos da Terra  nos medios escritos e que moitos deles acudan a nós en primeiro lugar, 
como unha fonte de información ambiental seria. Non obstante, debemos seguir 
traballando para converternos en referentes de comunicación ambiental en toda la 
comunidade e en todos os medios, tanto prensa, como radio e televisión. 

Así mesmo, é importante que teñamos sempre presente que todo o que facemos é 
comunicación e que todos/as comunicamos, polo que, de como sexa esa comunicación 
dependerá a opinión que a sociedade ten de nós. 

COMUNICADOS DE PRENSA 

No ano 2009, as accións do colectivo foron amplamente divulgadas a través da web da 
asociación, así como nos medios de comunicación co envío de 125 comunicados de 
prensa,  unha cifra que supera á alcanzada no 2008 con 100. Ademais destes canais, 
estivemos presentes nos medios por medio de entrevistas, colaboracións en radio e 
televisión, participación en debates e reportaxes. 

 

AS PÁXINAS WEB:  

�� www.amigodaterra.net 

�� www.ascorcerizas.com 

�� www.amigosdaterra.net/info/cooperacion 

A páxina web constitúe ou escaparate no que reflectimos todas as accións que se fan 
dende Amigos da Terra , ademais de ser unha fonte de información corporativa e 
funcionar en certo modo como sala de prensa. Por todo iso, é fundamental actualizala de 
forma frecuente, se pode ser de forma diaria moito mellor, xa que unha páxina 
desactualizada ofrece unha imaxe de abandono que non beneficia para nada á nosa 
imaxe corporativa. 

Ao longo do ano 2009, subimos á páxina web de Amigos da Terra  un total de 233 notas  
web. Estas notas facían referencia tanto aos comunicados de prensa de Amigos da Terra 
e algúns dos comunicados de prensa de Amigos de la Tierra, como a actividades nas que 
participamos e accións reivindicativas que apoiamos dende a asociación. 

No referente ás visitas á web de Amigos da Terra , contabilizáronse un total de 261.018 
visitas no 2009, estando na actualidade en torno ás  30.000 visitas ao mes.  

Mes Visitantes distintos Número de visitas 

Ene 2009 3841 13580 

Feb 2009 3949 12617 

Mar 2009 4454 14733 

Abr 2009 4065 14621 

May 2009 4337 17500 

Jun 2009 3976 17915 

Jul 2009 3683 19126 

Ago 2009 3607 27806 

Sep 2009 4041 31773 

Oct 2009 4892 32794 

Nov 2009 4460 30484 

Dic 2009 3791 28069 

Total 49096 261018 

Nestes intres, atopámonos en pleno proceso de renovación da web de As Corcerizas , 
co obxectivo de dar ao equipamento o impulso que necesita para darse a coñecer tanto 
na comunidade galega como no resto de España. 

 

REPERCUSIÓN NOS MEDIOS DE COMUNICACIÓN 

PRENSA ESCRITA 

A nosa presenza nos medios escritos aumentou en torno a un 10% no 2009, cun total de 
332 aparicións destacables en prensa escrita, sobre todo en medios galegos.  

La Voz de Galicia, Faro de Vigo, La Región e El Paí s, foron no pasado ano, os xornais 
que máis eco se fixeron das novas de Amigos da Terra  e, no referente a xornais dixitais, 
Galicia Hoxe  e Vieiros , foron os medios dixitais nos que máis veces aparecemos. 

Non obstante, non todas as áreas aumentaron por igual, sendo a aparición por áreas a 
seguinte: 

Asesoría Xurídica:   

O departamento xurídico, a pesar de ser o que máis noticias xera, sufriu un descenso no 
2009, pasando de 136 novas a 108. As novas con máis repercusión foron o caso da 
denuncia á canceira de O Carballiño ao atopar a fosa de cans mortos, a desecación do 
río Sil por Iberdrola, as denuncias de trancas aos cabalos e as alegacións ao proxecto 
xeotérmico de Baños de Molgas. 

Cambio Climático:  

A área de cambio climático sufriu bastante descenso, pasando de 57 novas a 26. As máis 
destacadas trataron sobre as actividades de aforro enerxético e desenvolvemento sostible 
que se levaron a cabo en diferentes localidades da comunidade e o colectivo masa 
crítica. 

Consumo responsable:  

Consumo foi outra das áreas que sufriu unha redución importante de aparicións co 
respecto a 2008, pasando de 93 novas a 35. O tema que contou con máis repercusión en 
prensa foi a manifestación antitransxénica que se celebrou en Zaragoza o 17 de abril. 

As Corcerizas:  

As novas sobre o Centro de Educación Ambiental e as actividades que se fan no mesmo, 
tamén aumentaron pasando de 19 a 25 e sendo o curso de bioconstrución do pasado 
verano e os seminarios de cambio climático os temas máis destacados. 

Cooperación:  

A área de cooperación aumentou bastante o número de aparicións en prensa escrita no 
2009, pasando de 19 novas a 41. A visita de AGARESO ( Asociación Galega de 
Reporteiros Solidarios) aos proxectos do Golfo de Fonseca e o morbo desatado nos 
medios,  cando saltou a nova de que os xornalistas estaban retidos en Nicaragua sen 
poder entrar en Honduras, fixo que o tema aparecese en multitude de xornais, non só 
galegos. 

Conservación e usos da terra:  

Esta área tamén viu reducida o número de aparicións en xornais, pasando de 30 novas a 
24 no 2009, sendo a Campaña “Doa sangue e planta unha árbore” e a praga dos 
bidueiros  as que máis veces apareceron. 

Residuos:  

A área de residuos aumentou tamén o número de aparicións pasando de 36 a 44 novas.  
A campaña contra as bolsas dun só uso, o proxecto de compostaxe que se está a realizar 
no concello de O Grove e a campaña de consumo responsable no Nadal, foron as novas 
que máis repercusión tiveron no 2009 nesta área. 

Voluntariado:  

Todas as novas de voluntariado están relacionadas co SVE (Servizo de Voluntariado 
Europeo), cun total de 5, a mesma cifra que no 2008. 

Información Xeral de Amigos da Terra:  

No referente a información da organización en si, pasamos de 29 novas a 35, sendo as 
relacionadas coas peticións en materia ambiental ao novo goberno da Xunta de Galicia e 
o noso apoio ao alcalde de A Veiga, as máis destacadas. 

 

RADIO 

A radio segue sendo un dos medios de comunicación que máis credibilidade ten para o 
público, polo que é importante que a nosa presenza non se limite só a medios escritos e 
intentemos facernos oír cada vez máis nos medios radiofónicos. 

No 2009 tivemos 134 intervencións en radios galegas e estatais , 26 máis que en 2008, 
sendo Onda Cero Ourense, Radio Nacional Ourense e a Radio  Galega, nas que máis 
intervencións tivemos.  

Os temas que máis eco tiveron en radio no pasado 2009 foron a canceira de O 
Carballiño, a desecación do Sil por Iberdrola, as propostas que fixemos aos partidos 
políticos antes das eleccións autonómicas e o curso de bioconstrución que tivo lugar en 
As Corcerizas. 

Por outra banda, Amigos da Terra  continúa tendo unha colaboración semanal con Punto 
Radio , dentro do espazo “Protagonistas de Ourense”,  chamada Punto Verde .  Así 
mesmo, o grupo comarcal de Pontevedra, conta cunha colaboración semanal fixa en 
Onda Cero Pontevedra y Onda Cero a nivel galego  e unha colaboración mensual en 
Onda Cero Vigo. 

 

TELEVISIÓN 

No pasado 2009 tivemos 8 aparicións destacadas en televisión . A pesar de que non é 
un mal dato, tendo en conta o difícil que é saír na televisión, reducimos o noso número de 
aparicións con respecto a 2008, polo que é necesario mellorar os nosos contactos neste 
medio. 

A TVG foi a cadea na que máis saíu Amigos da Terra , aínda que é importante destacar 
tamén a nosa aparición a nivel nacional nos informativos de Telencinco co tema da 
canceira de O Carballiño. 

Así mesmo, participamos en varios debates, como o que levamos a cabo en Telemiño 
sobre o curso de bioconstrución e en programas especializados, como “Reporteiros” da 
TVG, no que falamos sobre a eliminación das bolsas de un só uso. 

COMUNICACIÓN 2.0 

A comunicación 2.0 é fundamental hoxe en día, xa que favorece la comunicación 
bidireccional cos usuarios e, a través das novas redes sociais, consegues que a túa 
mensaxe chegue a moita máis xente da que chegarías cos medios convencionais. 

Avances neste campo: 

No 2009, creáronse espazos como Picassa  e Facebook , os cales se utilizan para colgar 
fotografías, actividades da asociación, apoio a campañas, vídeos, co obxectivo de que o 
que se faga en Amigos da Terra , chegue ao maior número de persoas dun xeito máis 
próximo e visual. Nestes intres contamos con 330 fans . 

ACTIVIDADES DE AMIGOS DA TERRA NO 2009 

 

Listado de actividades e accións nas que estivo presente Amigos da Terra , xa sexa 
como organizadores ou como participantes. 

�
 

ACTIVIDADES 
 

LUGAR 
 

DATA INICIO 
 

 
DATA FIN 

Obradoiro Centro Social Sem um cam Ourense 18/01/09 18/01/09 

Manifestación conflito de Gaza Ourense 23/01/09 23/01/09 

Manifestación contra a caza do Raposo Rodeiro - Lalín 24/01/09 24/01/09 

Plataforma Galega Antitransxénicos Ourense, 
Santiago 

28/01/09 31/07/08 

Obradoiro de cartón Ourense 04/02/09 04/02/09 

Caravana Galicia Non se vende Ourense 12/02/09 12/02/09 

Manifestación Galicia Non se vende Santiago 15/02/09 15/02/09 

Campaña “Non ás bolsas de plástico” Ourense 27/02/09 31/07/09 

Día Internacional da Muller Ourense 06/03/09 06/03/09 

Encontro ecoloxista de educación ambiental Santiago 07/03/09 07/03/09 

Curso Tecnoloxía e cooperación Santiago 07/03/09 07/03/09 

Naturalmente Galicia Ourense 13/03/09 14/06/09 

Día sen bolsas Ourense 13/03/09 13/03/09 

Foro Galego de Educadores Ambientais Santa Cruz- 
Oleiros 

14/03/09 14/03/09 

Campaña Cambio Climático 
Actúa agora 

Ourense 15/03/09 31/07/09 

Campaña: "Axuda a vivir: Doa sangue e 
planta unha árbore" 

Vigo 17/03/09 25/03/09 

Día sen carne Ourense 20/03/09 20/03/09 

Xornadas de  Agroecoloxía Ourense 24/03/09 30/03/09 

Plantación Campaña “Axuda a vivir: Doa 
Sangue e Planta unha árbore” 

Vigo 24/03/09 24/03/09 

Día Forestal Mundial Vilar de Barrio, 
Ourense, 

24/03/09 24/03/09 

Campaña “a hora do planeta” Ourense, 
Santiago, Vigo 

28/03/09 28/03/09 

Programa “Sentir Coñecer e actuar” Ourense 01/04/09 30/06/09 

Manifestación Enterro da Agricultura Santiago 17/04/09 17/04/09 

Xornada da RADA no Ceneam Segovia 18/04/09 19/04/09 

Curso de Cooperación e Medioambiente Ourense, 
Santiago, Vigo 

20/04/09 26/04/09 

Día da Terra Ourense 22/04/09 22/04/09 

Congreso Galego de Voluntariado Santiago 23/04/09 23/04/09 

Charla Consumo responsable Ourense 28/04/09 28/04/09 

Foro de Sostenibilidade Axenda 21 Ourense 29/04/09 29/04/09 

Encontro de ex-voluntarios europeos Ourense 03/05/09 09/05/09 

Exposición Viradeiras Ourense 07/05/09 17/05/09 

Compostaxe doméstica O Grove 07/05/09 31/07/09 

Charla sobre Servizo Voluntariado Europeo Ourense 08/05/09 08/05/09 

Día do Comercio Xusto Ourense, Vigo, 
Santiago 

09/05/09 09/05/09 

Curso Voluntariado e Medioambiente Ourense 11/05/09 14/05/09 

Foros de Sostenibilidade e Cambio Climático Allariz, Muros, 
Vilaboa, Guitiriz 

18/05/9 31/07/09 

Reunión da CONGA de Comercio Xusto Lugo 20/05/09 20/05/09 

Xornada dereito ambiental Colexio de 
Avogados A Coruña 

A Coruña 21/05/09 21/05/09 

Xornadas de Dereito e Medioambiente Ourense 23/05/09 24/05/09 

Ginkana – Maio Xove Ourense 23/05/09 23/05/09 

Presentación Documental Cambio Climático 
“Manual de uso para una nave espacial” 

Santiago 26/05/09 26/05/09 

Exposición fotográfica “Retratos de 
Sostentabilidade” 

Ourense 03/05/09 31/07/09 

Día do Medioambiente  Vigo 05/06/09 05/06/09 

Festival alternativo millo verde Redondela 06/06/09 06/06/09 

Propostas prevención de residuos Santiago 17/06/09 17/06/09 

Campaña SOS Clima, Concerto Manolo 
García 

Vigo 18/06/09 18/06/09 

II Seminario Abolición da Tauromaquia A Coruña 19/06/09 20/06/09 

Campaña defensa dos animais no Festival 
Fax 

Ourense 19/06/09 20/06/09 

Campaña SOS Clima, Concerto Manolo 
García 

Ourense 25/06/09 25/06/09 

Xornadas Galegas de educación ambiental Santiago 25/06/09 27/06/09 

FAX Festival – Campaña defensa animal Ourense 27/06/08 28/06/08 

Feira Alternalia Moaña 26/06/09 28/06/09 

Xornadas Anuais de Cooperación Ourense 27/06/09 27/06/09 

Campaña S.O.S. Clima na Romaría 
Reivindicativa da Plataforma contra a 
Autovía A-57 

Redondela 27/06/09 27/06/09 

Día Sen Bolsas Ourense 03/07/09 03/07/09 

Campaña Axuda a vivir: Doa Sangue e 
Planta unha Árbore 

Ourense 06/07/09 10/07/09 

Xornadas de voluntariado Ourense 13/07/09 19/07/09 

Curso de monitores de educación ambiental Ourense 29/07/09 29/07/09 

Curso práctico Bioconstrución As Corcerizas 
Ourense 

20/08/09 23/08/09 

Campaña de sensibilización ambiental nas 
praias 

Marín 24/08/09 4/09/09 

Día sen coches Ourense 22/09/09 22/09/09 

Obradoiro de compostaxe Cartelle 
Ourense 

07/10/09 07/10/09 

Semana Pobreza Cero Ourense 
Vigo 

Santiago 

13/10/09 18/10/09 

Compostaxe Doméstica O Grove 15/10/09 31/12/09 

Xornadas Micolóxicas As Corcerizas 
Ourense 

25/10/09 25/10/09 

Campaña Fogares Verdes Cuntis 
Caldas 

25/10/09 31/12/09 

Mostra de Ciencia e Cinema A Coruña 27/10/09 27/10/09 

Seminario de compra pública ética e sostible Santiago 31/10/09 31/10/09 

Seminario Cambio climático As Corcerizas 
Ourense 

31/10/09 01/11/09 

Exposición fotográfica Olladas desde 
Centroamérica 

Ourense 01/11/09 30/11/09 

Xornadas Terra e cultura sustentable Santiago 07/11/09 07/11/09 

Seminarios Itinerantes Xurídico Ambientais Vigo 
Santiago 

Lugo 

13/11/09 20/11/09 

Curso Marco Lóxico Ourense 24/11/09 25/11/09 

Foro Nacional de Educación ambiental  Granada 
(Nicaragua) 

26/11/09 28/11/09 

Seminario Cambio climático As Corcerizas 
Ourense 

28/11/09 29/11/09 

Casa Solidaria Ourense 9/12/09 18/12/09 

Día Internacional dos dereitos dos animais Ourense 10/12/09 10/12/09 

Vixilias polo Clima Ourense 12/12/09 12/12/09 

AMIGOS DA TERRA EN DATOS 

 
 
 
 

QUEN SOMOS

76%

10%

7%
7%

Socios/as

Voluntarios/as

Colaboradores/as

Equipo técnico

 
 
 

 
 
 

COMO NOS FINANCIAMOS

20%
3% 2%

75%

Subvencións

Prestación de servizos

Cuotas
socios/donacións

Outros

